
	1․ ՀՀ առողջապահության նախարարություն
	12-ը նոյեմբերի 2021թ․

	
	ԱԱ/06.1/24675-2021

	      Դիտողություններ և առաջարկություններ չկան։
	Ընդունվել է։

	2․ ՀՀ արտակարգ իրավիճակների նախարարություն
	17-ը նոյեմբերի 2021թ․

	
	01/01.1/6255-2021

	      Դիտողություններ և առաջարկություններ չկան։
	Ընդունվել է։

	3. ՀՀ բարձր տեխնոլոգիական արդյունաբերության նախարարություն
	19-ը նոյեմբերի 2021թ․

	
	01/17․1/7243-2021

	       Նախագծի 2-րդ կետի 1-ին ենթակետում՝ պետություն-մասնավոր գործընկերության ծրագրերի շրջանակում մատուցվող հանրային ծառայությունների թվարկված ոլորտների մեջ ավելացնել տեղեկատվական տեխնոլոգիաների ոլորտը.
	Չի ընդունվել։
      Հաշվի առնելով Հայաստանի Հանրապետությունում պետության կողմից պետություն-մասնավոր գործընկերության (ՊՄԳ) ծրագրերի նախաձեռնման, պատրաստման և իրականացման ոչ հարուստ փորձը, առաջնային նշանակություն ունեցող հանրային ենթակառուցվածքներում ներդրումների իրականացման կարիքը, ինչպես նաև առկա ֆիսկալ տարածությունը՝ Նախագծով առաջարկվում է որպես ծրագրերի իրականացման ոլորտներ սահմանել ՊՄԳ առավել ավանդական համարվող ոլորտները, որոնցով տնտեսական եկամտաբերություն և փողի դիմաց արժեք ապահովելու կարողությունն առավել բարձր հավանական է։

	4. ՀՀ աշխատանքի և սոցիալական հարցերի նախարարություն
	19-ը նոյեմբերի 2021թ․

	
	ՄՆ//44540-2021

	       Դիտողություններ և առաջարկություններ չկան։
	Ընդունվել է։

	5. ՀՀ կրթության, գիտության, մշակույթի և սպորտի նախարարություն
	22-ը նոյեմբերի 2021թ․

	
	ԱՊ/10561-2021

	       Դիտողություններ և առաջարկություններ չկան։
	Ընդունվել է։

	6. ՀՀ պաշտպանության նախարարություն
	18-ը նոյեմբերի 2021թ․

	
	ՊՆ/01/6130-2021

	       Դիտողություններ և առաջարկություններ չկան։
	Ընդունվել է։

	7․ Երևանի քաղաքապետարան
	16-ը նոյեմբերի 2021թ․

	
	01/07-143129

	       Դիտողություններ և առաջարկություններ չկան։
	Ընդունվել է։

	8. ՀՀ կադաստրի կոմիտե
	22-ը նոյեմբերի 2021թ․

	
	ԱՊ/10561-2021

	       Դիտողություններ և առաջարկություններ չկան։
       Միաժամանակ տեղեկացնում ենք, որ ՊՄԳ տվյալների բազա ստեղծելու գործընթացում անհրաժեշտ է հաշվի առնել ՀՀ կառավարության 2021 թվականի ապրիլի 8-ի «Ինտեգրված կադաստրի ստեղծման ռազմավարական ծրագիրը հաստատելու մասին» N 505-Լ որոշման պահանջները:
	Ընդունվել է։

	9. ՀՀ պետական եկամուտների կոմիտե
	17-ը նոյեմբերի 2021թ․

	
	01/3-4/73007-2021

	       Դիտողություններ և առաջարկություններ չկան։
	Ընդունվել է։

	10. ՀՀ տարածքային կառավարման և ենթակառուցվածքների նախարարություն
	24-ը նոյեմբերի 2021թ․

	
	ԳՍ/16.2/30269-2021

	1. Նախագծի 1-ին կետով հաստատվող «Հայաստանի Հանրապետությունում պետություն-մասնավոր գործընկերության իրականացման ընթացակարգը» պարզեցման անհրաժեշտություն ունի, հաշվի առնելով, որ դրանում տեղ գտած սահմանումները, դրույթներն ու ընթացակարգերն արդեն իսկ սահմանված են «Պետություն-մասնավոր գործընկերության մասին» ՀՀ օրենքով:
	Ընդունվել է մասնակի։
       Նախագծից հանվել են պատասխանատու մարմինների լիազորությունների՝ «Պետություն-մասնավոր գործընկերության մասին» օրենքի կարգավորումները կրկնող դրույթները։
       Նախագծով ներկայացված սահմանումները չեն կրկնում «Պետություն-մասնավոր գործընկերության մասին» ՀՀ օրենքում օգտագործված սահմանումները։ Ավելին, համաձայն Հավելվածի 7-րդ կետի՝ ընթացակարգում օգտագործվող և ընթացակարգով չնախատեսված հասկացությունները գործածվում են «Պետություն-մասնավոր գործընկերության մասին» Հայաստանի Հանրապետության օրենքի իմաստով։
       Միաժամանակ, Նախագծում առկա կարգավորումները որոշ դեպքերում կրկնում են այլ նորմատիվ իրավական ակտերի դրույթները՝ հաշվի առնելով ընթացակարգի ծավալը և կիրառողի համար այն առավել ընկալելի և համապարփակ դարձնելու անհրաժեշտությունը։

	2. Միաժամանակ, հիմք ընդունելով «Նորմատիվ իրավական ակտերի մասին» ՀՀ օրենքի 12-րդ հոդվածի առաջին մասը, համաձայն որի նորմատիվ իրավական ակտի վերնագիրը պետք է համապատասխանի նորմատիվ իրավական ակտի բովանդակությանը, առաջարկում ենք Նախագծի վերնագիրը խմբագրել՝ համապատասխանեցնելով բովանդակությանը, մասնավորապես.
 Նախագծի 1–ին կետով հաստատվում է «Հայաստանի Հանրապետությունում պետություն-մասնավոր գործընկերության իրականացման ընթացակարգը (ՊՄԳ ընթացակարգ)՝ համաձայն հավելվածի», սակայն Նախագծի վերնագրում գրված է «պետություն-մասնավոր գործընկերության ընթացակարգը, պետություն-մասնավոր գործընկերության ծրագրերի վերաբերյալ տվյալների բազայի ստեղծման և կառավարման կարգը հաստատելու» բառերը:
	Ընդունվել է։
        Նախագծի վերնագիրը վերախմբագրվել է հետևյալ կերպ. «Պետություն-մասնավոր գործընկերության ընթացակարգը հաստատելու, պետություն-մասնավոր գործընկերության հետ կապված առանձին հարցերի և ՀՀ կառավարության 2012 թվականի սեպտեմբերի 20-ի N 1241-Ն որոշումը ուժը կորցրած ճանաչելու մասին»։


	3. Հաշվի առնելով այն, որ ՀՀ կառավարության 2021-2026 թվականների գործունեության ծրագրի կատարումն ապահովող միջոցառումների ծրագրի ՀՀ ՏԿԵ նախարարություն բաժնի 23-րդ կետով նախատեսված է «Պղնձաձուլարանի կառուցման ներդրումային ծրագրին աջակցություն, նպաստելով արտադրության թափոնների իրացման հետ կապված խնդիրների լուծմանը» միջոցառումը՝ առաջարկում ենք Նախագծի 2-րդ կետի 1-ին ենթակետում լրացնել պարբերություն հետևյալ բովանդակությամբ՝ «ը) հանքարդյունաբերություն»:
	Չի ընդունվել։
       Չնայած այն հանգամանքին, որ հանքարդյունաբերության դեպքում ևս պետությունը մասնավոր անձին շնորհում է որոշակի իրավունքներ (ընդերքօգտագործման իրավունք)՝ այնուամենայնիվ, հանքարդյունաբերությունը չի դասվում ՊՄԳ ոլորտների շարքին։ Նշվածը հիմնավորվում է այն հանգամանքով, որ հանքարդյունաբերության դեպքում բացակայում են հանրային ծառայության և հանրային ենթակառուցվածքի բաղադրիչները (համաձայն «Պետություն-մասնավոր գործընկերության մասին» օրենքի 2-րդ հոդվածի 1-ին մասի 13-րդ կետով սահմանված ՊՄԳ ծրագրի, իսկ 7-րդ կետով հանրային ենթակառուցվածքի սահմանումները)։  
        Ի լրումն, տնտեսական գործունեության դասակարգչի համաձայն, հանքարդյւոնաբերությունը դասվում է B «Հանքագործական արդյունաբերության հարակից գործունեություն», իսկ պղնձաձուլական գործունեությունը C24.5 կոդին։ 

	4. Նախագծին կից բացակայում է ՀՀ կառավարության 25.02.2021թ. N252-L որոշման 1-ին կետով հաստատված Կառավարության աշխատակարգի 3-րդ կետի 20-րդ ենթակետի 2-րդ ենթակետով պահանջվող՝ Նախագծի ընդունման մանրամասն հիմնավորումը (հիմնավորման մեջ ներառելով նաև տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին):
	Ընդունվել է։

	 ՀՀ ՏԿԵՆ պետական գույքի կառավարման կոմիտե
	24-ը նոյեմբերի 2021թ․

	
	ԳՍ/16.2/30269-2021

	1. Ելնելով Նախագծի վերնագրից, ինչպես նաև հաշվի առնելով «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասը, համաձայն որի «Նորմատիվ իրավական ակտն ունենում է վերնագիր, որը համապատասխանում է նորմատիվ իրավական ակտի բովանդակությանը»` անհրաժեշտ է ոչ միայն հաստատել պետություն-մասնավոր գործընկերության ընթացակարգը, այլ նաև առանձին կետով հաստատել պետություն-մասնավոր գործընկերության ծրագրերի վերաբերյալ տվյալների բազայի ստեղծման և կառավարման կարգը (այն ներկայացված է ընթացակարգի XXVII գլխում)։
	Ընդունվել է։
        Նախագծի վերնագիրը վերախմբագրվել է հետևյալ կերպ. «Պետություն-մասնավոր գործընկերության ընթացակարգը հաստատելու, պետություն-մասնավոր գործընկերության հետ կապված առանձին հարցերի և ՀՀ կառավարության 2012 թվականի սեպտեմբերի 20-ի N 1241-Ն որոշումը ուժը կորցրած ճանաչելու մասին»։


	 2․ Նույն մոտեցումից ելնելով՝ անհրաժեշտ է ոչ միայն նախագծի առանձին կետով սահմանել պետություն-մասնավոր գործընկերության ծրագրերի շրջանակում մատուցվող հանրային ծառայությունների ոլորտները, այլ նաև պետություն-մասնավոր գործընկերության ծրագրերի իրականացման վերաբերյալ հաշվետվության ձևը և ներկայացման ժամկետը։
	Ընդունվել է։
      

	       3․ Նախագծի 2-րդ կետի 2-րդ ենթակետով պետություն-մասնավոր գործընկերության ստորաբաժանումը, որպես Հայաստանի Հանրապետության էկոնոմիկայի նախարարության ստորաբաժանում սահմանելու դրույթը ունի վերացական բնույթ և չի լուծում առաջադրված խնդիրը, ինչի վերաբերյալ առաջարկում ենք խնդիրը լուծել Հայաստանի Հանրապետության էկոնոմիկայի նախարարության կանոնադրության և կառուցվածքի իրավական ակտերում համապատասխան փոփոխություններ կատարելու միջոցով։
	Չի ընդունվել։
       Հաշվի առնելով «Պետություն-մասնավոր գործընկերության մասին» ՀՀ օրենքի 2-րդ հոդվածի 1-ին մասի 11-րդ կետը՝ ՊՄԳ ստորաբաժանումը սահմանվում է Կառավարության որոշմամբ։ Հետևաբար, ՀՀ էկոնոմիկայի նախարարության կանոնադրության և կառուցվածքի մասին իրավական ակտերում փոփոխությունների կատարումը պետք է հաջորդի Կառավարության կողմից սույն Նախագծի ընդունմանը։

	ՀՀ ՏԿԵՆ Ջրային կոմիտե
	24-ը նոյեմբերի 2021թ․

	
	ԳՍ/16.2/30269-2021

	1․ Համաձայն ՀՀ ջրային օրենսգրքի 1.1. հոդվածի, ջրային համակարգերի կառավարման մարմինը Ջրային կոմիտեն է, որի նպատակն է ջրային ոլորտի քաղաքականության մշակումն ու իրագործման ապահովումը, իսկ խնդիրներից են պետական սեփականություն հանդիսացող ջրային համակարգերի կառավարումն ու անվտանգ օգտագործման ապահովումը, ինչպես նաև ջրային համակարգերի ներդրումային քաղաքականության մշակումն ու իրականացումը: Ներդրումային քաղաքականության մշակման և իրականացման գործընթացում առաջնահերթ կարևորություն ունի գործընթացում ներգրավված կառույցների անձնակազմի նեղ ոլորտային մասնագիտական կարողությունները: Ջրային համակարգերի առանձնահատկություններով պայմանավորված, բարձր են ռիսկերը և անվտանգությանը ներկայացվող պահանջները, հետևաբար անհրաժեշտ է վերը նշվածը հաշվի առնել նաև Պետություն-մասնավոր գործընկերության փոխհարաբերություններում:
2․ ՀՀ ջրային օրենսգրքի 12-րդ հոդվածի 1-ին կետը սահմանում է, որ  ջրային համակարգերի կառավարման մարմինը (Ջրային կոմիտե)՝ պատասխանատու է պետական սեփականություն հանդիսացող ջրային համակարգերի կառավարման և անվտանգ օգտագործման համար, 6-րդ կետի համաձայն՝ Ջրային կոմիտեն մասնակցում է ջրային համակարգերի ներդրումային քաղաքականության մշակման աշխատանքներին և ապահովում է դրանց իրականացումը, ինչպես նաև կազմակերպում է ներդրումային ծրագրերի փորձաքննությունը, 8-րդ կետի համաձայն՝ ապահովում է ջրային համակարգերի վրա ազդող օբյեկտների շինարարական և վերակառուցման աշխատանքների նախագծային փաստաթղթերի նախնական փորձաքննությունը և ներկայացնում է առաջարկություններ: 
ՀՀ ջրային օրենսգրքի 49-րդ հոդվածով սահմանված են ջրային համակարգերի օգտագործման իրավունքի փոխանցման ձևերը և համապատասխան կառավարության որոշումներով հաստատված են դրանց կարգերը, մասնավորապես, ՀՀ կառավարության 2003 թվականի հունվարի 9-ի «Պետական սեփականություն հանդիսացող ջրային համակարգը հավատարմագրային կառավարման հանձնելու կարգը հաստատելու մասին» N 81-Ն, 2003 թվականի հունվարի 30-ի «Պետական սեփականություն հանդիսացող ջրային համակարգերի օգտագործման իրավունքը կոնցեսիայի պայմանագրով փոխանցելու կարգը հաստատելու մասին» N 245-Ն, «Պետական սեփականություն հանդիսացող ջրային համակարգերի օգտագործման իրավունքի վարձակալությամբ փոխանցման կարգը հաստատելու մասին»  N 243-Ն և 2003 թվականի դեկտեմբերի 18-ի «Պետական սեփականություն հանդիսացող` որոտանի հիդրոհանգույցի և Արփա-Սևան թունելի ջրային համակարգը հավատարմագրային կառավարման հանձնելու մասին» N 1781-Ն որոշումները:
Հաշվի առնելով վերը նշվածը և ոլորտային առանձնահատկությունները՝ Ջրային կոմիտեն գտնում է, որ ներկայացված Նախագծի դրույթներով ՊՄԳ ստորաբաժանման գործառույթները ՀՀ էկոնոմիկայի նախարարության կառուցվածքային ստորաբաժանմանը վերապահելու հետ մեկտեղ, անհրաժեշտ է Նախագծի 2-րդ կետի 2) ենթակետի վերջում ավելացնել «, եթե պետություն-մասնավոր գործընկերություն սահմանող համապատասխան կառավարության որոշմամբ այլ ՊՄԳ ստորաբաժանում նախատեսված չէ:»: Առաջարկը հնարավորություն կտա պետություն-մասնավոր գործընկերություն սահմանող համապատասխան կառավարության որոշմամբ ելնելով ոլորտային առանձնահատկություններից անհրաժեշտության դեպքում ՊՄԳ ստորաբաժանման գործառույթը վերապահել նաև այլ մարմնի:
	Չի ընդունվել։
       «Պետություն-մասնավոր գործընկերության մասին» ՀՀ օրենքի 8-րդ հոդվածի 1-ին մասի համաձայն՝ ՊՄԳ ստորաբաժանումը՝
1) ՊՄԳ ծրագրերի պատրաստման և իրականացման ոլորտում հանրային գործընկերներին և իրավասու մարմիններին ցուցաբերում է վարչական, մեթոդաբանական, փորձագիտական, խորհրդատվական, տեխնիկական և այլ տեսակի աջակցություն.
2) հանրային գործընկերների և իրավասու մարմինների համար կազմակերպում է ուսուցողական դասընթացներ և նրանց կարողությունների զարգացմանն ուղղված այլ միջոցառումներ.
3) քաղաքականություն մշակող մարմին է ներկայացնում ՊՄԳ ոլորտը կարգավորող օրենսդրության բարելավման վերաբերյալ առաջարկներ.
4) ՊՄԳ ընթացակարգով նախատեսված կարգով Կառավարությանը տրամադրում է եզրակացություն ՊՄԳ ծրագրի պատրաստման և իրականացման գործընթացների` օրենքին և ՊՄԳ ընթացակարգին համապատասխանության վերաբերյալ.
5) վարում է ՊՄԳ ծրագրերի տվյալների բազան.
6) մասնակցում է հնարավոր ՊՄԳ ծրագրերի առաջմղմանը.
7) իրականացնում է օրենքով սահմանված այլ լիազորություններ:

       Հետևաբար, ՊՄԳ ստորաբաժանումը Կառավարության սահմանած միավոր է, որում կենտրոնացվում են ՊՄԳ ծրագրերի վերաբերյալ հատուկ մասնագիտական կարողություններ, և որը, առանց իրավասու մարմնի լիազորությունների իրականացմանը խոչընդոտելու կամ դրանք կրկնելու, վերջինիս ցուցաբերում է մասնագիտական աջակցություն։ 
Վերոնշյալը նաև բխում է միջազգային փորձի ուսումնասիրությունից, որը խոսում է ՊՄԳ կարողությունների կենտրոնացման արդյունավետության մասին։

	3․ Միաժամանակ առաջարկվում է Նախագծի 1-ին կետը համապատասխանեցնել այդ կետով հաստատվող հավելվածի վերնագրի հետ։
	Ընդունվել է։

	4․ Նախագծի 1-ին կետով հաստատվող հավելվածի 13-րդ կետի վերջին նախադասությունը լրացնել հետևյալ բառերով. կամ աշխատանքային խմբի անդամի կողմից իր լիազորությունները շարունակելու անհնարինությամբ:: 
	Ընդունվել է։

	5․ Հավելվածի 15-րդ, 16-րդ, 17-րդ, 18-րդ, 19-րդ, 20-րդ և 21-րդ կետերի փոխարեն հավելվածը լրացնել 15-րդ կետով՝ հետևյալ խմբագրությամբ. 15. ՊՄԳ ծրագրի իրականացման վերաբերյալ որոշմամբ ձևավորվում է գնահատող հանձնաժողով, որի ձևավորման և գործունեության ընթացակարգերը սահմանված են «Գնումների մասին» Հայաստանի Հանրապետության օրենքի և դրա կիրարկումն ապահովող ենթաօրենսդրական ակտի պահանջներով::
	Չի ընդունվել։
         Համաձայն 2021 թվականի հունիսի 30-ին ընդունված ««Գնումների մասին» օրենքում փոփոխություններ և լրացումներ կատարելու մասին» և ««Պետություն-մասնավոր գործընկերության մասին» օրենքում լրացումներ և փոփոխություններ կատարելու մասին» օրենքների՝ ՊՄԳ առնչությամբ ծագող իրավահարաբերությունների նկատմամբ այլևս կիրառելի չեն «Գնումների մասին» օրենքը և դրանից բխող ենթաօրենսդրական ակտերը։ 

	11․ ՀՀ քաղաքաշինության կոմիտե
	24-ը նոյեմբերի 2021թ․

	
	01/16.1/10863-2021

	       Դիտողություններ և առաջարկություններ չկան։
	Ընդունվել է։

	12․ ՀՀ շրջակա միջավայրի նախարարություն
	              3-ը հունվարի 2022թ․

	
	1/01.6/13865-2021

	1. Նախագծի 2-րդ կետի 1-ին ենթակետում ավելացնել նոր կետ հետևյալ բովանդակությամբ՝ «ը. Էկոհամակարգերի պահպանություն և կայուն օգտագործում»,
	Չի ընդունվել։
Նախագծի 2-րդ կետի 1-ին ենթակետում նախատեսված ոլորտների ցանկը ընդգրկուն է, և ներառում է այն ոլորտները, որոնցում ՊՄԳ ծրագրերի իրականացումը բխում է միջազգային փորձից և ՓդԱ ապահովման հնարավորությունից։

	    2․Նախագծի Հավելվածի 4-րդ կետում «Սոցիալական ոլորտի» բառակապակցությունից հետո ավելացնել «շրջակա միջավայրի պահպանության ոլորտի» արտահայությունը,
	Ընդունվել է։
Նախագծի հավելվածի 4-րդ կետը լրացվել է հետևյալ ձևակերպմամբ. 
«Սոցիալական ոլորտի ծրագրերի համար սահմանված՝ տնտեսական շահութաբերության ներքին դրույքը կիրառելի է նաև այն ծրագրերի համար (անկախ ոլորտից), որոնք էապես նպաստում են հետևյալ բնապահպանական նպատակներից առնվազն մեկին՝ միաժամանակ չվնասելով մյուսներից որևէ մեկին․ 
1) կլիմայի փոփոխության մեղմացում, 
2) կլիմայի փոփոխությանը հարմարվողականություն, 
3) ջրային ռեսուրսների կայուն օգտագործում և պաշտպանություն, 
4) շրջանաձև տնտեսությանն անցում, 
5) աղտոտման կանխարգելում, 
կենսաբազմազանության և էկոհամակարգերի պաշտպանություն և վերականգնում»։

	     3. Նախագծի Հավելվածի 30-րդ կետի 3-րդ ենթակետը շարադրել հետևյալ կերպ․
«3) ծրագրի՝ շրջակա միջավայրի վրա ազդեցությունը՝ ներառյալ  ծրագրի իրականացման արդյունքում շրջակա միջավայրի և մարդկանց առողջության վրա հնարավոր բացասական ազդեցությունները, որոնց պատճառով ծրագիրը կարող է դառնալ անիրագործելի»
	Ընդունվել է։

	      4.	 Նախագծի Հավելվածի 40-րդ կետի 5-րդ ենթակետը շարադրել հետևյալ կերպ․
«5) ծրագրի՝ «Շրջակա միջավայրի վրա ազդեցության  գնահատման և փորձաքննության մասին  օրենքի  համաձայն ՊՄԳ նախագծի ռազմավարական գնահատումն ու փորձաքննության անցկացումը, շրջակա միջավայրի վրա հնարավոր բացասական ազդեցությունների  կանխարգելման և նվազեցման 	միջոցառումների բացահայտումը և վերլուծությունը, այդ թվում` դրանց առնչվող ծախսերի գնահատումը, ինչպես նաև ծրագրի՝ կանաչ ֆինանսավորում ներգրավելու հնարավորությունների բացահայտումը»
	Ընդունվել է։
Նախագծի համապատասխան ենթակետը շարադրվել է հետևյալ կերպ.
[bookmark: _Ref84793382]«5) ծրագրի՝ «Շրջակա միջավայրի վրա ազդեցության  գնահատման և փորձաքննության մասին» օրենքի  համաձայն հնարավոր ՊՄԳ ծրագրի նախագծի ռազմավարական գնահատումն ու փորձաքննության անցկացումը, ինչպես նաև կիրառելիության դեպքում ծրագրի՝ կանաչ ֆինանսավորում ներգրավելու հնարավորությունների բացահայտումը.»։

	13․ ՀՀ արդարադատության նախարարություն
	 11-ը փետրվարի 2022թ․

	
	/27.2/5417-2022

	1. 1. «Պետություն-մասնավոր գործընկերության ընթացակարգը հաստատելու, պետություն-մասնավոր գործընկերության հետ կապված առանձին հարցերի և ՀՀ կառավարության 2012 թվականի սեպտեմբերի 20-ի N 1241-Ն որոշումը ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերնագրից առաջ նշված «2021» թիվն անհրաժեշտ է փոխարինել «2022» թվով։ 
Նույն դիտողությունը վերաբերում է նաև հավելվածին։
	Ընդունվել է։

	2. Նախագծի վերնագրում նշված «ՀՀ» հապավումն անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 3-րդ մասի պահանջները, համաձայն որոնց՝ նորմատիվ իրավական ակտերի վերնագրերում արգելվում է կիրառել հապավումներ կամ բառերի կրճատումներ:
	Ընդունվել է։

	3. Նախագծի 1-ին կետի դրույթներն անհրաժեշտ է խմբագրել, մասնավորապես՝  հանել «Հայաստանի Հանրապետությունում» բառերը՝ նկատի ունենալով Նախագծի վերնագրի և 1-ին կետով հաստատվող հավելվածի «Պետություն-մասնավոր գործընկերության ընթացակարգի» /այսուհետ՝ Ընթացակարգ/ վերնագրի դրույթները։
	Ընդունվել է։

	4.Նախագծի նախաբանում հղում է կատարված «Պետություն-մասնավոր գործընկերության մասին» օրենքի (այսուհետ` Օրենք) 2-րդ հոդվածի 1-ին մասի 23–րդ կետին, որով սահմանված է՝ փողի դիմաց արժեք (value for money) կամ ՓդԱ (VfM)՝ համանման կամ համեմատելի հանրային ենթակառուցվածք կամ հանրային ծառայություն ապահովող՝ Հայաստանի Հանրապետության օրենսդրությամբ նախատեսված ընդհանուր կարգով իրականացված լավագույն նմանատիպ ծրագրի արժեքի և գնահատվող ծրագրի իրականացման ծախսերի տարբերություն, որի հաշվարկման մեթոդաբանությունը սահմանվում է ՊՄԳ ընթացակարգով, մինչդեռ հարկ է նկատի ունենալ, որ Ընթացակարգում նշված են ՓդԱ-ի գնահատման կարգի վերաբերյալ դրույթներ, իսկ հաշվարկման մեթոդաբանության վերաբերյալ դրույթներ նախատեսված չեն։
	Չի ընդունվել։
Նախագծի հավելվածի XXV գլխով մանրամասն կարգավորված է ՓդԱ հաշվարկման մեթոդաբանությունը։

	5. Նախագծի նախաբանում հղում է կատարվում Օրենքի 24-րդ հոդվածի 1-ին և 25-րդ հոդվածի 2-րդ մասերի դրույթներին, որոնցով սահմանված է, որ Կառավարությունն է սահմանում բոլոր ՊՄԳ ծրագրերի վերաբերյալ տվյալների բազայի ստեղծման և կառավարման կարգը, ՊՄԳ ծրագրի իրականացման վերաբերյալ հաշվետվության ձևը և ներկայացման ժամկետը, մինչդեռ Ընթացակարգի 209-րդ կետի համաձայն՝ ՊՄԳ ծրագրերի վերաբերյալ տեղեկատվության թափանցիկության և հաշվետվողականության ապահովման նպատակով՝ ՊՄԳ ստորաբաժանմանն է տրված ՊՄԳ ծրագրերի վերաբերյալ տվյալների բազայի ստեղծման և վարման իրավասությունը, իսկ Նախագծի 185-րդ կետի համաձայն՝ հանրային գործընկերը պատրաստում և ՊՄԳ ստորաբաժանում ու լիազոր մարմին է ներկայացնում ՊՄԳ ծրագրի շահագործման և պահպանման վերաբերյալ առնվազն կիսամյակային պարբերականությամբ հաշվետվություններ: Հաշվետվության ձևաչափը և ներկայացման հաճախականությունը յուրաքանչյուր ՊՄԳ ծրագրի համար սահմանվում է ՊՄԳ ծրագրի իրականացման վերաբերյալ որոշմամբ: Հիշյալ դրույթները չեն բխում Օրենքի պահանջներից, քանի որ համաձայն Օրենքի 25-րդ հոդվածի 2-րդ մասի՝ կառավարությանն է վերապահված հաշվետվության ձևի և ներկայացման ժամկետի սահմանման իրավասությունը: Այդ առումով նախ անհրաժեշտ է խմբագրել մի շարք ձևակերպումներ, մասնավորապես՝ «ձևաչափը» բառն անհրաժեշտ է փոխարինել «ձևը» բառով, իսկ «հաճախականությունը» բառը «ժամկետը» բառով: Հարկ է նկատի ունենալ նաև, որ «առնվազն կիսամյակային պարբերականությամբ հաշվետվություններ» ձևակերպումն արդեն իսկ համարվում է հաշվետվության ներկայացման ժամկետի սահմանում, ինչը չի համապատասխանում Օրենքի 25-րդ հոդվածի 2-րդ մասի պահանջներին: Հետևապես՝ Նախագծի և ընթացակարգի դրույթների բովանդակությունն անհրաժեշտ է վերանայել՝ վերջիններս համապատասխանեցնելով Օրենքի 24-րդ և 25-րդ հոդվածներով նախատեսված կարգավորումներին։
	Ընդունվել է մասնակի։
Անհրաժեշտ է տարբերակել ՊՄԳ ծրագրերի վերաբերյալ տվյալների բազայի ստեղծման և կառավարման կարգը և բազայի անմիջական կառավարումը։ Նախագծի համաձայն՝ Կառավարությունը սահմանել է տվյալների բազայի ստեղծման և կառավարման կարգ։

Հարկ է նկատել, որ ՊՄԳ ծրագրի իրականացման վերաբերյալ որոշումը ևս ընդունվում է բացառապես Կառավարության կողմից։

Նախագծի մի շարք դրույթներում «ձևաչափը» բառը փոխարինվել է «ձևը» բառով, իսկ «հաճախականությունը» բառը՝ «ժամկետը» բառով։




	6. Նախագծի նախաբանում հղում է կատարվում Օրենքի 14.10-րդ հոդվածի 2-րդ մասին, համաձայն որի՝ Մասնավոր գործընկերոջ ընտրության ընթացակարգը չկայացած հայտարարելու կարգը և այդ առնչությամբ ՊՄԳ ընթացակարգով սահմանված ինտերնետային կայքում հրապարակման ենթակա տեղեկությունները սահմանվում են ՊՄԳ ընթացակարգով: Այս առումով հարկ է նկատի ունենալ, որ Ընթացակարգում ըստ էության Մասնավոր գործընկերոջ ընտրության ընթացակարգը չկայացած հայտարարելու կարգ չի նախատեսվում, փոխարենը նշված է, որ Օրենքով նախատեսված հիմքերով մասնավոր գործընկերոջ ընտրության ընթացակարգը չկայացած է համարվում գնահատող հանձնաժողովի որոշմամբ, իսկ վերջինիս հաջորդող դրույթները կրկնում են Օրենքի 14.10.-րդ հոդվածով նախատեսված կարգավորումները:
Նախագծի նախաբանում հղում է կատարվում նաև Օրենքի 14.11-րդ հոդվածի 5-րդ և 6-րդ մասերին, որոնցով ամրագրված են, որ Հայտի ապահովման և պայմանագրի ապահովման նկատմամբ կիրառելի պահանջները, ներկայացման կարգը, մերժման հիմքերը և կարգը, ինչպես նաև դրանց վճարման կարգը սահմանվում են ՊՄԳ ընթացակարգով: ՊՄԳ ընթացակարգով կարող են նախատեսվել հայտատուի կողմից որակավորման հայտի ապահովման ներկայացման դեպքերը, կարգը և որակավորման հայտի ապահովման վճարման հիմքերը, մինչդեռ Ընթացակարգի 151-րդ, 158-րդ և 159-րդ կետերի համաձայն՝ Հայտի ներկայացման դեպքում հայտատուն տեխնիկական առաջարկում պետք է առաջարկի հարցմամբ սահմանված չափով և կարգով ներկայացնի հայտի ապահովում։ Պայմանագրի ապահովման նկատմամբ կիրառելի պահանջները, դրա ներկայացման կարգը, մերժման հիմքերը և կարգը, ինչպես նաև վճարման կարգը սահմանվում են ՊՄԳ պայմանագրով։ Որակավորման հարցմամբ նախատեսված լինելու դեպքում հայտատուներից կարող է պահանջվել որակավորման հայտի ապահովում։ Որակավորման հայտի ապահովման ներկայացման կարգը և որակավորման հայտի ապահովման վճարման հիմքերը սահմանվում են որակավորման հարցմամբ։ 
Այս առումով Ընթացակարգի վերոնշյալ կարգավորումները չեն բխում Օրենքի 14.11-րդ հոդվածի 5-րդ և 6-րդ մասերի պահանջներից:
 Ելնելով սույն եզրակացության 4-րդ, 5-րդ և 6-րդ կետերում բերված նկատառումներից՝ հարկ է նշել, որ նախագծի նախաբանում կատարված հղումների և Ընթացակարգի դրույթների միջև առկա են մի շարք բովանդակային անհամապատասխանություններ, որոնք անհրաժեշտ է վերանայել և խմբագրել` նկատի ունենալով «Նորմատիվ իրավական ակտերի մասին» օրենքի 17-րդ հոդվածի պահանջները:
	Ընդունվել է մասնակի։
Նախագծի XV գլխի վերնագրում կատարվել է համապատասխան փոփոխություն։ Միաժամանակ, դրույթը վերախմբագրվել է հետևյալ կերպ.
«131. Օրենքով նախատեսված հիմքերով գնահատող հանձնաժողովը որոշում է կայացնում մասնավոր գործընկերոջ ընտրության ընթացակարգը չկայացած հայտարարելու մասին»։
Ինչ վերաբերում է հայտի և պայմանագրի ապահովման վերաբերյալ դիտարկմանը, ապա պետք է նշել, որ հաշվի առնելով ՊՄԳ ծրագրերի ոլորտային առանձնահատկությունները, գործարքների կառուցվածքների տարբերակների բազմազանությունը՝ հնարավոր չէ մանրամասն միասնական կարգավորումներ տալ հայտի և պայմանագրի ապահովման առնչությամբ։ 

	7. Նախագծի վերնագրում նշվում է պետություն-մասնավոր գործընկերության հետ կապված առանձին հարցերի մասին։ Այս առնչությամբ անհրաժեշտ է պարզաբանել և հստակ նշել պետություն-մասնավոր գործընկերության հետ կապված կարգավորման ենթակա հարաբերություններին վերաբերող կոնկրետ դրույթներ՝ նկատի ունենալով, որ իրավական ակտով կարգավորման են ենթակա ոչ թե հարցեր, այլ օրենսդրական ակտերով չկարգավորված կոնկրետ հասարակական հարաբերություններ, տվյալ դեպքում՝ խոսքը վերաբերում է պետություն-մասնավոր գործընկերության ոլորտը կանոնակարգող իրավական նորմերի բացակայությանը, որոնց հաստատմանն է ուղղված ներկայացված Նախագիծը։ Հաշվի առնելով վերոգրյալը՝ Նախագծի վերնագրում անհրաժեշտ է հստակ նշել կարգավորման ենթակա այն հարաբերությունների շրջանակը՝ տալով վերջիններիս հակիրճ նկարագրությունը, որը սահմանված է Նախագծով և Ընթացակարգով։ Հիշյալ դիտողությունը բխում է «Նորմատիվ իրավական ակտերի մասին» օրենքի պահանջներից:
	Ընդունվել է։

	8. Ընթացակարգի 1-ին կետում «ընթացակարգը սահմանում է» բառերն անհրաժեշտ է փոխարինել «ընթացակարգով կարգավորվում են» բառերով, իսկ «ընթացակարգերը և կանոնները» բառերը՝ «ընթացակարգերի և կանոնների հետ կապված հարաբերությունները» բառերով:
	Ընդունվել է։


	9. Ընթացակարգի 3-րդ կետում և ամբողջ տեքստում կիրառված են «Լիազոր մարմին», «Իրավասու մարմին» և «ՊՄԳ քաղաքականություն մշակող մարմին» ձևակերպումները, սակայն սույն իրավական ակտի շրջանակներում կիրառության իմաստով վերջիններիս հասկացությունները սահմանված չեն: Հետևապես՝ անհրաժեշտ է խմբագրել վերոնշյալ ձևակերպումները՝ առավել հստակ նշելով ոլորտները և համապատասխան մարմինների անվանումները, որոնք հանդիսանում են տվյալ ոլորտում լիազոր, իրավասու և ՊՄԳ քաղաքականություն մշակող մարմիններ:
	Չի ընդունվել։
Նախագծի համաձայն՝ ընթացակարգում օգտագործվող և ընթացակարգով չնախատեսված հասկացությունները գործածվում են «Պետություն-մասնավոր գործընկերության մասին» օրենքի իմաստով։ Նշված երեք հասկացությունները սահմանվում են օրենքով։

	10. Ընթացակարգի 3-րդ կետով «Լիազոր մարմնի» և «ՊՄԳ ստորաբաժանման» վրա պարտավորություն է դրվում վերլուծել և անհրաժեշտության դեպքում առաջարկել դիսկոնտավորման դրույքի փոփոխություն: Այս կապակցությամբ անհրաժեշտ է հստակ նշել վերջիններիս կողմից վերլուծման ենթակա ոլորտը, ինչպես նաև պարզաբանել, թե «պարբերաբար» եզրույթն իրենից ինչ հաճախականություն է ենթադրում, նշել, թե որոնք են որպես անհրաժեշտություն գնահատվող դեպքերը, ում կողմից են գնահատվում: Պարզ չէ նաև, թե գործընթացի ավարտին դիսկոնտավորման դրույքի փոփոխությունը ում է առաջարկվելու: Ելնելով վերոնշյալ նկատառումներից՝ Ընթացակարգի 3-րդ կետի դրույթներն անհրաժեշտ  է խմբագրել:
	Ընդունվել է։
Նախագծի 3-րդ կետը վերաշարադրվել է հետևյալ կերպ.
«3. ՊՄԳ ձևաչափով իրականացման համար գնահատվող ծրագրի դրամական հոսքերի զուտ ներկա արժեքի հաշվարկման ընթացքում օգտագործվող դիսկոնտավորման դրույքը կազմում է այդ պահին շրջանառության մեջ գտնվող 10 տարի և ավելի ժամկետայնությամբ դրամով գնանշված՝ պետական գանձապետական պարտատոմսերի միջին եկամտաբերության տոկոսը»: 


	11. Ընթացակարգի 9-րդ կետում պարզաբանման կարիք ունեն ՊՄԳ ծրագրի պատրաստման համար պատասխանատու աշխատանքային խմբի կազմին վերաբերող դրույթները, մասնավորապես՝ քանի անդամից է բաղկացած լինելու խումբը, մասնագետների ընտրությունը ում կողմից և ինչ չափանիշներով է կատարվելու, կազմի փոփոխությունն ինչ հանգամանքների դեպքում և ինչ կարգով է կատարվելու և այլն: Պարզ չէ նաև, թե իրավասու մարմնի ղեկավարը ՊՄԳ ծրագրի պատրաստման համար պատասխանատու աշխատանքային խմբի կազմը ում է ներկայացնելու: 
Նույն կետում հստակեցման կարիք ունի նաև Ընթացակարգի 33-րդ կետով նախատեսված դրույթների կապը հիշյալ կետով նախատեսվող կարգավորումների հետ, քանի որ 33-րդ կետը վերաբերում է Կառավարության կողմից ՊՄԳ ծրագրի նախագծի պատրաստման մասին որոշման կայացման համար որոշման նախագծում ներառվող տեղեկություններին:
	Ընդունվել է մասնակի։
Հաշվի առնելով այն հանգամանքը, որ աշխատանքային խումբը չի հանդիսանում որոշումներ կայացնող մարմին՝ իրավասու մարմինն ունի յուրաքաչյուր ՊՄԳ ծրագրով համապատասխան որոշումներ կայացնելու հայեցողություն։

Միաժամանակ, Նախագծի 9-րդ կետը վերախմբագրվել է հետևյալ կերպ.
«9. Յուրաքանչյուր հնարավոր ՊՄԳ ծրագրով իրավասու մարմնի ղեկավարը հաստատում է, իսկ Կառավարության կողմից ՊՄԳ ծրագրի նախագծի պատրաստման մասին որոշման կայացման փուլում առաջարկում է ՊՄԳ ծրագրի պատրաստման համար պատասխանատու աշխատանքային խմբի  (այսուհետ՝ աշխատանքային խումբ) կազմ...»։

	12. Ընթացակարգի 10-րդ կետում աշխատանքային խմբի կողմից իրականացման ենթակա մի շարք աշխատանքներ պարզաբանման կարիք ունեն, քանի որ նշված դրույթներից պարզ չէ, թե վերջիններս իրենցից ինչ են ենթադրում և թե ինչպես պետք է իրականացվեն, մասնավորապես՝ պատրաստում է ՊՄԳ ծրագրի տեղեկատվական հուշագիրը, իրականացնում է շուկայի հետ նախնական հաղորդակցում:
	Չի ընդունվել։
Ծրագրի տեղեկատվական հուշագրի հասկացությունը սահմանված է Նախագծով։ Իսկ շուկայի հետ նախնական հաղորդակցման բովանդակությունն մանրամասն նկարագրված է ՊՄԳ ընթացակարգի նախագծի 37-րդ կետով։


	13. Ընթացակարգի 11-րդ կետով նախատեսված են ՊՄԳ ծրագրի իրականացման վերաբերյալ որոշմամբ ձևավորվող գնահատող հանձնաժողովի վերաբերյալ դրույթներ: Այս կապակցությամբ պարզ չեն գնահատող հանձնաժողովի ձևավորմանը վերաբերող դրույթները, մասնավորապես՝ պարզ չէ, հանձնաժողովի անդամների ընտրությունն ինչ կարգով և չափանիշներով է կատարվում։
	Չի ընդունվել։
Գնահատող հանձնաժողովի անդամների համար Նախագծով նախատեսված է ինքնաբացարկի հիմք այն դեպքում, եթե վերջիններս ունեն փոխկապակցվածություն։ Բացի նշվածից, այլ միասնական պահանջներ սահմանելը նպատակահարմար չէ՝ հաշվի առնելով ՊՄԳ ծրագրերի ոլորտային հնարավոր առանձնահատկությունները։

	14. Ընթացակարգի 11-րդ կետի 1-ին ենթակետում անհրաժեշտ է հստակ նշել, թե որտեղ է հրապարակվելու մասնավոր գործընկերոջ ընտրության ընթացակարգի հայտարարությունը, իսկ նույն կետի 2-րդ ենթակետում պարզաբանել, թե գնահատող հանձնաժողովի կողմից ում են ներկայացվելու մասնավոր գործընկերոջ ընտրության ընթացակարգի վերաբերյալ պարզաբանումները:
	Չի ընդունվել։
Ընթացակարգի նախագծի հաջորդող գլուխներում հստակ նախատեսված է պաշտոնական կայքում հայտարարության հրապարակման պահանջ։

	15. Ընթացակարգի 11-րդ կետի 5-րդ ենթակետում անհրաժեշտ է պարզաբանել, թե գնահատող հանձնաժողովի կողմից մասնավոր գործընկերոջ ընտրության ընթացակարգում որակավորված հայտատուների ցանկն ինչպես է հաստատվում:
	Չի ընդունվել։
Խնդիրը կարգավորված է ընթացակարգի նախագծի XIII գլխով։

	16. Ընթացակարգի 11-րդ կետի 8-րդ ենթակետում անհրաժեշտ է սպառիչ թվարկել գնահատող հանձնաժողովի գործառույթները:
	Չի ընդունվել։
Հիմք ընդունելով օրենքի 14.5-րդ հոդվածի 7-րդ մասը՝ Նախագծով գնահատող հանձնաժողովի իրավասությունները սահմանափակված են ՊՄԳ ընթացակարգի կարգավորումներով։

	17. Ընթացակարգի 13-րդ կետում նշված չէ, թե հանձնաժողովի անդամներն ինչ եղանակով են ծանուցվելու:
	Ընդունվել է։
Նախատեսվել է գրավոր կարգով ծանուցման կարգ։

	18. Ընթացակարգի 14-րդ կետում անհրաժեշտ է հստակ նշել այն դեպքերը, երբ գնահատող հանձնաժողովի նիստը իրավազոր չէ: Նույն կետում անհրաժեշտ է պարզաբանել, թե խոսքն ինչ առերևույթ խախտումների մասին է, որոնք են համարվում առերևույթ խախտումներ սույն իրավական ակտի իմաստով, և կոնկրետ որ դեպքում և ինչ նպատակով է քարտուղարը գրավոր զեկուցում համապատասխան ոլորտի իրավասու մարմնի ղեկավարին: Հիշյալ կետում հստակեցման կարիք ունի նաև «համապատասխան ոլորտի իրավասու մարմնի ղեկավար» ձևակերպումը, քանի որ պարզ չէ, թե խոսքը որ ոլորտի մասին է, ինչպես նաև անհրաժեշտ է խմբագրել «խախտումների վերաբերյալ տեղեկանալու դեպքում դրա մասին հայտնի դառնալու պահին» արտահայտությունը՝ նկատի ունենալով, որ խոսքը պետք է գնա «խախտումների վերաբերյալ տեղեկանալու պահի» մասին՝ նկատի ունենալով, որ խախտումների վերաբերյալ տեղեկանալն արդեն իսկ ենթադրում է, որ վերջիններս հայտնի են դարձել:
	Ընդունվել է։
Նախագծի համապատասխան կարգավորումը վերախմբագրվել է հետևյալ կերպ.
«15. Գնահատող հանձնաժողովի նիստն իրավազոր չլինելու կամ գնահատող հանձնաժողովի կամ հանձնաժողովի անդամների կողմից օրենքի կամ սույն ընթացակարգի առերևույթ խախտումների վերաբերյալ տեղեկանալու պահին քարտուղարը գրավոր զեկուցում է իրավասու մարմնի ղեկավարին։ Իրավասու մարմնի ղեկավարը միջոցներ է ձեռնարկում սույն կետով նախատեսված խախտումները և դրանց հետևանքները վերացնելու համար»։
Միաժամանակ, հարկ է նշել, որ գնահատող հանձնաժողովի նիստերի իրավազորության հարցը կարգավորված է ընթացակարգի 13-րդ կետով։


	19. Ընթացակարգի 15-րդ կետի համաձայն գնահատող հանձնաժողովի անդամը պատասխանատվություն է կրում իր որոշումների, այդ թվում՝ իր կողմից հաստատված փաստաթղթերի, պահանջների, ինչպես նաև հաղթող հայտատուին որոշելու հիմնավորվածության համար։ Այս առումով անհրաժեշտ է պարզաբանել՝ նշելով, թե գնահատող հանձնաժողովի կողմից ինչ պահանջների հաստատման և Ընթացակարգի 15-րդ կետի դրույթների չկատարման դեպքում որ իրավական ակտերով սահմանված պատասխանատվության մասին է խոսքը:
	Չի ընդունվել։
Նշված կարգավորումը փոխառվել է ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված գնումների գործընթացի կազմակերպման գործող կարգից։


	20. Ընթացակարգի 16-րդ կետով նախատեսվում են հայտերի գնահատման հետ կապված դրույթներ, մինչդեռ վերջիններս չեն ներառում հայտերի գնահատման չափանիշներին վերաբերող դրույթներ:
	Չի ընդունվել։
Ընթացակարգի համապատասխան դրույթով նաև կարգավորվում են գնահատող հանձնաժողովի գործունեության իրականացման կարգին վերաբերող որոշ հարաբերություններ։

	21. Ընթացակարգի 17-րդ կետի 4-րդ ենթակետով քարտուղարի վրա պարտավորություն է դրվում ապահովելու հանձնաժողովի գործունեության ընթացքում կազմված փաստաթղթերի անվնաս պահպանումը, մինչդեռ վերջինիս կողմից վերոնշյալ պահանջի չկատարման դեպքում առաջացող իրավական հետևանքների վերաբերյալ դրույթներ նախատեսված չեն: Անհրաժեշտ է պարզաբանել նաև «անվնաս պահպանում» ձևակերպումը՝ նշելով նաև, թե որտեղ է պահպանվելու: Վերոնշյալ կետում անհրաժեշտ է հստակեցնել նաև, թե խոսքն ինչ «համապատասխան փաստաթղթերի» մասին է:  
	Չի ընդունվել։
Կարգավորումները փոխառվել են գնումների վերաբերյալ գործող օրենսդրությունից։ Միաժաման, «Պետություն-մասնավոր գործընկերության մասին» օրենքը չի լիազորում Կառավարությանը կարգավորելու քարտուղարի պատասխանատվության վերաբերյալ հարաբերությունները։ 

	22. Ընթացակարգի 17-րդ կետի 5-րդ և 6-րդ ենթակետերում առկա են հստակեցման կարիք ունեցող դրույթներ, մասնավորապես՝ անհրաժեշտ  է նշել, թե քարտուղարը մասնավոր գործընկերոջ ընտրության ընթացակարգի վերաբերյալ պարզաբանումներ ում է ներկայացնում, ինչպես նաև պարզ չեն վերջինիս կողմից «այլ գործառույթների» իրականացմանը վերաբերող դրույթները:
	Ընդունվել է։
Ընթացակարգում կատարվել են համապատասխան լրացումներ։

	23. Ընթացակարգի 18-րդ կետի համաձայն՝ Հաղթող հայտատուի ընտրությունից հետո, սակայն ոչ ուշ, քան ՊՄԳ պայմանագրի առևտրային կայացումը, հանրային գործընկերոջ ղեկավարը հաստատում է ՊՄԳ պայմանագրի կառավարող խումբը: Այդ առումով պարզաբանման կարիք ունի «պայմանագրի առևտրային կայացում» հասկացության իրավական   բովանդակությունը: 
Նույն դիտողությունը վերաբերում է նաև Ընթացակարգի 209-րդ կետի 10-րդ և 11-րդ ենթակետերի դրույթներին:
Նույն կետում պարզաբանման կարիք ունեն կառավարող խմբի կազմին վերաբերող դրույթները, մասնավորապես՝ քանի անդամից է բաղկացած լինելու խումբը, մասնագետների ընտրությունն ում կողմից և ինչ չափանիշներով է կատարվելու և այլն:
Նույն դիտողությունը վերաբերում է նաև Ընթացակարգի 19-րդ կետով՝ հանրային գործընկերոջ կողմից մշտադիտարկող խմբի ձևավորմանը վերաբերող դրույթներին:
	Չի ընդունվել։
Պայմանագրի առևտրային կայացման իրավական բովանդակությունը տրված է Ընթացակարգի 135-րդ կետով։
Կառավարող և մշտադիտարկող խմբերի կազմի առնչությամբ պետք է նշել, որ վերջիններս չեն հանդիսանում որոշումներ կայացնող մարմին։ Կախված կոնկրետ ՊՄԳ ծրագրի առանձնահատկություններից՝ հանրային գործընկերոջ ղեկավարը կարող է սահմանել համապատասխան խմբի կազմ։ Միաժամանակ, Ընթացակարգով կարգավորվում են համապատասխան խմբերի կազմում ներգրավվելու սահմանափակումները։

	24. Ընթացակարգի 19-րդ կետում անհրաժեշտ է պարզաբանել, թե ինչ է իրենից ենթադրում ծրագրի պահպանումը։
Նույն կետում Պարզաբանման կարիք ունեն նաև մշտադիտարկող խմբին վերաբերող դրույթները, քանի որ պարզ չէ, թե վերջինս ինչ կարգով և ինչ ժամկետներում է իրականացնելու ծրագրի շահագործման և պահպանման մշտադիտարկում։ Պարզ չէ նաև, թե մշտադիտարկման ընթացքում և գործընթացի ավարտին մշտադիտարկող խմբի կողմից ինչ գործողություններ են կատարվելու /օրինակ, եթե հայտնաբերվում է, որ պայմանագրում սահմանված պարտավորությունները չեն կատարվում, ինչ քայլեր է ձեռնարկվում, ինչ լծակների է տիրապետում/:
	Չի ընդունվել։
Ծրագրի պահպանման և մշտադիտարկող խմբի գործառույթների վերաբերյալ հարաբերությունները կարգավորվում են Ընթացակարգի XXII գլխով։


	25. Ընթացակարգի 20-րդ կետի՝ ՊՄԳ գործընթացի փուլերի առնչությամբ հարկ է նկատի ունենալ, որ Օրենքի համաձայն՝ որպես ՊՄԳ գործընթացի փուլեր սահմանված են «որակավորման հարցման փուլ»-ը (հոդված 14.7) և «առաջարկի հարցման փուլ»-ը (հոդված 14.8): Այս առումով առաջարկում ենք խմբագրել Ընթացակարգի վերոնշյալ կետը: Բացի այդ, ՊՄԳ օրենքի 10-րդ հոդվածից կարելի է եզրակացնել, որ ՊՄԳ ծրագրի վերհանումը և պատրաստումը իրավասու մարմնի՝ օրենքով նախատեսված լիազորություններից են, այլ ոչ թե փուլեր:
	Չի ընդունվել։
Համաձայն Օրենքի 14.5-րդ հոդվածի 3-րդ մասի՝ «որակավորման հարցման» և «առաջարկի հարցման» փուլերը հանդիսանում են ոչ թե ՊՄԳ գործընթացի, այլ բաց ընթացակարգի փուլերը։ 
Միաժամանակ, ՊՄԳ ծրագրի վերհանման և պատրաստման փուլին համապատասխանում է իրավասու մարմնի համապատասխան լիազորությունը, ինչպես նաև մասնավոր նախաձեռնությամբ ՊՄԳ ծրագրի առաջարկի հնարավորությունը։

	26. Ընթացակարգի 22-րդ կետում անհրաժեշտ է նշել այն իրավական ակտի կրճատ անվանումը, որով հաստատվել է հանրային ներդրումային ծրագրերի վերհանման, մշակման, գնահատման և առաջնահերթությունների որոշման կարգը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի պահանջները, համաձայն որոնց իրավական ակտի հղումներ կատարելիս պետք է նշել իրավական ակտի կրճատ անվանումը:
Նույն դիտողությունը վերաբերում է նաև Ընթացակարգի 23-րդ և 71–րդ կետերին։
	Չի ընդունվել։
Հաշվի առնելով, որ համապատասխան իրավական ակտը Կառավարության կողմից դեռևս չի ընդունվել՝ հնարավոր չէ կատարել դրան հղում։ Հանրային ներդրումային ծրագրերի վերհանման, մշակման, գնահատման և առաջնահերթությունների որոշման կարգը Կառավարության կողմից ընդունվելու դեպքում Ընթացակարգում կկատարվի համապատասխան լրացումը։

	27.Ընթացակարգում անհրաժեշտ է պարզաբանել «հողամասերի վերաբնակեցում», «սահմանափակված հողի ձեռքբերոման և վերաբնակեցման հետ կապված խնդիրների վերհանմամբ», «տեղի համայնքների» հասկացությունները:
	Ընդունվել է մասնակի։
«Տեղի համայնքներ» հասկացությունը փոխարինվել է «տեղական համայնքներ» հասկացությամբ։ Ներկայացված մյուս հասկացությունների պարզաբանման անհրաժեշտությունը, կարծում ենք, բացակայում է։

	28. Ընթացակարգի 26-րդ կետի 14-րդ ենթակետում անհրաժեշտ է պարզաբանել «էական ցանկացած այլ խնդիր» հասկացությունը՝ հստակ նշելով, թե խոսքն ինչ այլ խնդիրների մասին է, և թե այդ խնդիրներից որոնք են համարվելու ՊՄԳ ծրագրի նախագծի պատրաստման համար էական:
	Ընդունվել է։
Ընթացակարգի համապատասխան դրույթը վերախմբագրվել է հետևյալ կերպ.
«14) ՊՄԳ ծրագրի իրականացմանը խոչընդոտող կամ լրացուցիչ ծախսեր առաջացնող ցանկացած այլ խնդիր»:	


	29. Ընթացակարգի 27-րդ կետի 1-ին ենթակետի դրույթներն անհրաժեշտ է խմբագրել՝ նկատի ունենալով, որ պարզ չէ, թե խոսքը ՀՀ կառավարության կողմից սահմանած ինչ նվազագույն շեմի մասին է՝ հստակ նշելով այն իրավական ակտի կրճատ անվանումը, որով սահմանված է հիշյալ նվազագույն շեմը: Այդ առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 17-րդ և 18-րդ հոդվածների պահանջները:
Նույն դիտողությունը վերաբերում է Ընթացակարգի ամբողջ տեքստում առկա համանման կարգավորումներին:
	Ընդունվել է։
Արտահայտությունը փոխարինվել է «բազային դրույք» հասկացությամբ, որն Ընթացակարգով արդեն իսկ սահմանված է։

	30. Ընթացակարգի 27-րդ կետի 2-րդ ենթակետով նախատեսված հիմնարար գործոնները, գործոնի էությունը և հասկացությունը, ըստ էության, բացահայտված չեն: Միաժամանակ, առաջարկում ենք որոշակիացնել թվարկված խնդիրները և ռիսկերը, որոնք, ըստ էության, բավականին լայն են շարադրված:
	Ընդունվել է։
Դրույթը վերախմբագրվել է հետևյալ կերպ.
«2) ծրագրի իրականացմանը չի խոչընդոտում որևէ հիմնարար գործոն: Սույն կետի իմաստով հիմնարար գործոններ են մարդու իրավունքների կամ հիմնարար ազատությունների խախտումների հանգեցնող կամ այդպիսի խախտումների առաջացման վտանգ ներկայացնող հանգամանքները, ինչպիսիք են ծրագրի հետ կապված էական բնապահպանական ռիսկերը, սոցիալական կամ համայնքային խնդիրները, ինժեներական ռիսկի հետ կապված խնդիրները և այլն»։

	31. Ընթացակարգի 31-րդ կետում անհրաժեշտ է պարզաբանել «նախնական եզրակացությանը» վերաբերող դրույթները՝ նշելով, թե վերջիններս ում են ներկայացվելու և թե ինչ սկզբունքային տարբերություն են ունենալու հիմնական եզրակացությունից:
	Ընդունվել է։
Հստակեցվել է, որ նախնական եզրակացությունը տրամադրվում է իրավասու մարմնին։ Նախնական եզրակացությունը տարբերվում է հիմնական եզրակացությունից դրա տրամադրման համար հիմք հանդիսացած տեղեկատվության խորությամբ և ծավալով, որը կարգավորվում է Ընթացակարգով։

	32. Ընթացակարգի 36-րդ կետի 8-րդ ենթակետի պարբերությունների համարակալումն անհրաժեշտ է խմբագրել՝ ապահովելով վերջիններիս հաջորդականությունը: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 14-րդ հոդվածի պահանջներից:
	

	33. Ընթացակարգի 36-րդ կետի 15-րդ ենթակետով նախատեսվող դրույթների կապակցությամբ հարկ է հաշվի առնել այն հանգամանքը, որ ՊՄԳ ծրագրով հողամասի ձեռքբերման անհրաժեշտություն կամ շինարարության անհրաժեշտություն հնարավոր է չառաջանա: Այդ առումով առաջարկում ենք հողամասի ձեռքբերման և շինարարության իրականացման ժամկետների պահանջը պայմանավորել ծրագրի իրականացման ընթացքում այդպիսի գործողությունների առկայության կամ անհրաժեշտության հանգամանքով։
	Ընդունվել է։

	34. Ընթացակարգի 40-րդ կետի համաձայն՝ ՊՄԳ ստորաբաժանումը իրավասու մարմնից ծրագիրը ստանալուց հետո իրականացնում է գնահատում՝ օրենքին, ընթացակարգին և ուղեցույցներին նախագծի համապատասխանության վերաբերյալ և այդ մասին իրավասու մարմնին և լիազոր մարմնին տրամադրում է եզրակացություն։ Այս առում հարկ է նկատի ունենալ, որ վերոնշյալ դրույթները չեն բխում Օրենքի 8-րդ հոդվածի կարգավորումներից, որոնց համաձայն՝ ՊՄԳ ստորաբաժանումը եզրակացություն է տրամադրում միայն Կառավարությանը՝ ՊՄԳ ծրագրի պատրաստման և իրականացման գործընթացների` միայն Օրենքին և ՊՄԳ ընթացակարգին համապատասխանության վերաբերյալ: Հետևապես՝ Ընթացակարգի 40-րդ կետի դրույթներն անհրաժեշտ է խմբագրել՝ նախատեսելով Օրենքից բխող կարգավորումներ:
	Ընդունվել է։

	35. Ընթացակարգի 41-րդ կետում հղում է կատարվում Ընթացակարգի 40-րդ կետով նախատեսված կարգին, մինչդեռ հարկ է նկատի ունենալ, որ Ընթացակարգի 40-րդ կետում՝ ծրագրի նախագիծը ՊՄԳ ստորաբաժանմանը ներկայացնելու կարգի վերաբերյալ դրույթներ սահմանված չեն:
	Ընդունվել է։
«Կարգ» բառը փոխարինվել է «դեպք» բառով։

	36. Ընթացակարգի 51-րդ կետում անհրաժեշտ է հստակեցնել, թե որտեղ է հրապարակվելու պետություն-մասնավոր գործընկերության ընթացակարգին մասնակցելու իրավունք չունեցող հայտատուների ցուցակում անձանց ներառելու վերաբերյալ որոշումը:
	Ընդունվել է։
Նախատեսվել է պաշտոնական կայքում հրապարակման պահանջ։

	37. Ընթացակարգի 52-րդ կետում «ճանաչումը» բառն անհրաժեշտ է փոխարինել «որոշումը» բառով՝ նկատի ունենալով, որ հիշյալ կետում նշված դրույթները պետք է վերաբերեն «հաղթող հայտատուի որոշմանը»:
	Ընդունվել է։

	38. Ընթացակարգի 53-րդ կետի 1-ին ենթակետում անհրաժեշտ է պարզաբանել, թե իրավաբանական անձի գրանցված և գործող լինելու փաստը հաստատող առնվազն մեկամսյա վաղեմության ինչ փաստաթղթի մասին է խոսքը:
	Ընդունվել է։
Դրույթում հստակեցվել է, որ անհրաժեշտ է ներկայացնել քաղվածք։

	39. Ընթացակարգի 53-րդ կետի 2-րդ ենթակետում անհրաժեշտ է պարզաբանել «կառավարման մարմինների այլ համարժեք որոշում» հասկացությունը:
	Չի ընդունվել։
Դրույթում նկատի է առնվում այն իրավիճակը, երբ համապատասխան որոշման կայացման լիազորությունը վերապահված է ժողովին կամ գործադիր մարմնին, որի վերաբերյալ հայտատուն ներկայացնում է հիմնավորումներ։

	40. Ընթացակարգի 54-րդ կետում նշված «Կոնսորցիումով մասնավոր գործընկերոջ ընտրության ընթացակարգին մասնակցելու դեպքում՝ գնահատող հանձնաժողովին ներկայացվում է նաև կոնսորցիումի վերաբերյալ պայմանագրի նոտարական կարգով վավերացված պատճենը։» դրույթներն անրաժեշտ է նախատեսել Ընթացակարգի 53-րդ կետում՝ նկատի ունենալով, որ հիշյալ կետով է նախատեսված մասնավոր գործընկերոջ ընտրության ընթացակարգին մասնակցելու նպատակով իրավաբանական անձի կողմից ներկայացվող փաստաթղթերի ցանկը:
	Ընդունվել է։

	41. Ընթացակարգի 61-րդ կետի համաձայն՝ Եթե հանրային գործընկերը մասնավոր գործընկերոջ կողմից մասնավոր գործընկերոջ ընտրության ընթացակարգի ընթացքում սխալ կամ կեղծ տեղեկություն ներկայացրած լինելու մասին տեղեկանում է ՊՄԳ պայմանագրի կնքումից հետո, ապա հանրային գործընկերը միակողմանիորեն լուծում է պայմանագիրը՝ մասնավոր գործընկերոջից պահանջելով իրենց հասցված վնասների հատուցում։ Այս առնչությամբ հարկ է նկատի ունենալ, որ Ընթացակարգի 23-րդ գլխում, որտեղ նկարագրված են պայմանագրի դադարմանը վերաբերող դրույթներ՝ ներառված չեն պայմանագրի միակողմանիորեն լուծմանը վերաբերող կարգավորումներ:
	Չի ընդունվել։
Հաշվի առնելով Օրենքում լիազորող նորմի բացակայությունը՝ Ընթացակարգից հանվել են ՊՄԳ պայմանագրի դադարման հարաբերությունների կարգավորմանն ուղղված դրույթները։ Հետևաբար, նշված հարաբերությունները ենթակա են կարգավորման ՊՄԳ պայմանագրով։

	42. Ընթացակարգի 62-րդ կետում անհրաժեշտ է հստակեցնել «պատշաճ կարգով հաստատված չլինել» և «պատշաճ կարգով համաձայնեցված չլինել» հասկացությունների իրավական բովանդակությունը։
	Ընդունվել է։
Համապատասխան դրույթը հանվել է։ Փոխարենը, Ընթացակարգ 51-րդ կետը լրացվել է հայտատուի կողմից համապատասխան հավաստում տրամադրելու վերաբերյալ պահանջով։

	43. Ընթացակարգի 63-րդ կետում անհրաժեշտ է հստակեցնել գնահատող հանձնաժողովի նիստերը քարտուղարի կողմից արձանագրելուն վերաբերող դրույթները, նշելով, թե վերջինիս կողմից արձանագրումը որտեղ է կատարվելու, ինչպես նաև պարզաբանել տվյալ արձանագրությունները «պարտադիր կարգով» ստորագրելուն վերաբերող դրույթները, նշելով, թե խոսքն ինչ կարգի մասին է:
Նույն կետի կապակցությամբ հարկ է նկատի ունենալ նաև, որ նախատեսվում է գնահատող հանձնաժողովի նիստերի կամ տեսաձայնագրում կամ ձայնագրում և քարտուղարի կողմից արձանագրում: Այս առնչությամբ պարզ չէ, թե ում կողմից և ինչ հիմքով է կատարվելու գնահատող հանձնաժողովի նիստի արձանագրման տարբերակների ընտրությունը՝ նկատի ունենալով, որ մի դեպքում գնահատման հանաձնաժողովի աշխատանքները տեսաձայնագրվելու է /տեսանելի է լինելու ամբողջ գործընթացը/, իսկ մյուս դեպքում միայն ձայնագրվելու և արձանագրվելու է:
	Ընդունվել է մասնակի։
Համապատասխան դրույթից հանվել են «պարտադիր կարգով» բառերը։
Արձանագրման վայրի վերաբերյալ առաջարկն ունի պարզաբանման կարիք։
Միաժամանակ, գնահատող հանձնաժողովի նիստերի տեսաձայնագրման կամ ձայնագրման վերաբերյալ կարգավորումը և այդ հարցում հայեցողության առկայությունը համապատասխանում է գնումների օրենսդրության գործող կարգավորումներին։

	44. Ընթացակարգի 64-րդ կետում անհրաժեշտ է պարզաբանել, թե գնահատող հանձնաժողովի նիստերի արձանագրությունները ում կողմից են ենթակա հրապարակման և որ պաշտոնական կայքում:
	Ընդունվել է։
Լրացվել է քարտուղարի կողմից հրապարակման պահանջ։ Հարկ է նաև նկատել, որ «պաշտոնական կայքը» Ընթացակարգով սահմանված հասկացություն է։

	45. Ընթացակարգի 65-րդ կետով գնահատող հանձնաժողովի անդամների և քարտուղարի համար պարտավորություն է նախատեսվում, մասնավորապես՝ վերջիններս պետք է ապահովեն հայտատուների կողմից որպես գաղտնի նշված տեղեկությունների գաղտնիությունը: Այս առնչությամբ հարկ է պազաբանել «պետք է ապահովեն» եզրույթի նշանակությունը՝ սահմանելով, թե ապահովումն իրենից ինչ է ենթադրելու, ինչպես նաև հարկ է նկատի ունենալ, որ «որպես գաղտնի նշված» ձևակերպման կիրառումը կարող է խնդրահարույց լինել այն տեսանկյունից, որ միգուցե հայտատուի կողմից պատահմամբ կամ դիտավորյալ չնշվի տեղեկության գաղտնիության մասին, մինչդեռ այն իրականում հանդիսանա հրապարակման ոչ ենթակա տեղեկատվություն: Ելնելով վերոնշյալ նկատառումներից՝ հիշյալ դրույթներն անհրաժեշտ է վերանայել:
Նույն դիտողությունը վերաբերում է Ընթացակարգի ամբողջ տեքստում առկա համանման կարգավորումներին:
	Ընդունվել է։
Ընթացակարգի համապատասխան կետը վերախմբագրվել է հետևյալ կերպ.
«58. Գնահատող հանձնաժողովի անդամները և քարտուղարը պարտավոր են ապահովել որակավորման հարցման և առաջարկի հարցման համաձայն հայտատուների կողմից որպես գաղտնի նշված առևտրային գաղտնիք հանդիսացող տեղեկությունների գաղտնիությունը և օրենքով սահմանված կարգով պատասխանատվություն են կրում դրանց հրապարակման հետևանքով հայտատուներին պատճառված վնասի համար՝ բացառությամբ օրենքով նախատեսված` պարտադիր հրապարակման ենթակա տեղեկությունների»։


	46. Ընթացակարգի 66-րդ կետում «հայտարարելուն հաջորդող» բառերն անհրաժեշտ է փոխարինել «հայտարարելու օրվան հաջորդող» բառերով:
	Ընդունվել է։

	47. Ընթացակարգի 66-րդ կետի 7-րդ ենթակետում պարզաբանման կարիք ունի «հակաօրինական գործողություններ» հասկացությունը:
	Չի ընդունվել։
Դրույթի բառացի մեկնաբանությունից բխում է, որ այն ներառում է ՀՀ օրենսդրությանը հակասող ցանկացած գործողություն։

	48.  Ընթացակարգի 66-րդ կետի 8-րդ ենթակետում անհրաժեշտ է սպառիչ թվարկել հաշվետվության մեջ ներառվող տեղեկությունների ցանկը՝ բացառելով «այլ անհրաժեշտ տեղեկություններ» անորոշ ձևակերպման կիրառումը:
	Ընդունվել է մասնակի։
Համապատասխան դրույթով նախատեսված են հաշվետվությունում պարտադիր ներառման ենթակա նվազագույն տեղեկությունները։ Միաժամանակ, նշված կետը իրավասու մարմնին հնարավորություն է տալիս կոնկրետ ծրագրով հրապարակելու լրացուցիչ տեղեկություններ։ Այն փոփոխվել է հետևյալ կերպ՝ «իրավասու մարմնի կողմից անհրաժեշտ համարվող այլ տեղեկություններ»:

	49. Ընթացակարգի 71-րդ կետում անհրաժեշտ է առավել հստակեցնել որակավորման հարցման տրամադրմանը վերաբերող դրույթները /ում կողմից, ինչ ժամկետներում/:
	Ընդունվել է։
Համապատասխան դրույթը հանվել է՝ հաշվի առնելով, որ վերջինս կրկնում էր Օրենքով նախատեսված կարգավորումը։

	50. Ընթացակարգի 72–րդ կետով գնահատող հանձնաժողովի և ՊՄԳ ստորաբաժանման վրա պարտավորություն է դրվում, մասնավորապես՝ «պետք է ներդնեն իրենց լավագույն ջանքը»։ Հիշյալ ձևակերպումն անրաժեշտ է խմբագրել՝ նախատեսելով գնահատող հանձնաժողովի և ՊՄԳ ստորաբաժանման համար կոնկրետ պահանջներ, որոնց կատարումը լինի իրատեսական և հնարավոր:
	Չի ընդունվել։
Դրույթն ունի գնահատող հանձնաժողովին ուղղորդելու նպատակ։

	51. Ընթացակարգի 73–րդ կետի 7–րդ ենթակետում «շարադրանքը» բառն անհրաժեշտ է փոխարինել «նկարագիրը» բառով։
	Ընդունվել է։

	52. Ընթացակարգի 78–րդ կետի 16–րդ ենթակետում անհրաժեշտ է հստակեցնել «անհրաժեշտության դեպքում՝ այլ տեղեկություններ» հասկացությունը: Այս առումով հարկ է նկատի ունենալ, որ որոշակիության սկզբունքից ելնելով անհրաժեշտ է, որ հստակ և որոշակի լինեն այն տեղեկությունները, որոնք պետք է ներկայացվեն:
Նույն դիտողությունը վերաբերում է նաև Ընթացակարգի ամբողջ տեքստում նշված նույնաբովանդակ անորոշ ձևակերպումներին։
	Ընդունվել է։
Կետը վերաշարադրվել է հետևյալ կերպ.
«16) գնահատող հանձնաժողովի որոշմամբ այլ տեղեկություններ»։

	53. Ընթացակարգի 82–րդ կետում առկա են պարզաբանման կարիք ունեցող մի շարք դրույթներ, մասնավորապես՝ պարզ չէ, թե հայտատուն որակավորման հարցմամբ պահանջվող տեղեկությունները ում պետք է ներկայացնի: Հիշյալ կետում հարկ է պարզաբանել, թե որոնք են դիտարկվելու «ամբողջական հայտեր», որոնք «ոչ ամբողջական կամ պայմաններով ներկայացված» որակավորման հայտեր։ Ինչպես նաև անհրաժեշտ է հստակ նշել, թե ում կողմից են որակավորման հայտերը մերժվելու:
Նույն դիտողությունը վերաբերում է նաև Ընթացակարգի 113-րդ կետին։
	Ընդունվել է։
Ընթացակարգում կատարվել են համապատասխան փոփոխություններ և լրացումներ։

	54. Ընթացակարգի 83-րդ կետում անհասկանալի է «կատարման անվերապահ երաշխիք» հասկացության իրավական բովանդակությունը:
	Չի ընդունվել։
Դրույթով նախատեսված է, որ խոսքը «որակավորման հարցմամբ նախատեսված ձևաչափով տրամադրվող» երաշխիքի մասին է։

	55. Ընթացակարգի 85-րդ կետում անհրաժեշտ է խմբագրել «նախապատվությունը տրվում է» ձևակերպումը՝ նկատի ունենալով, որ խոսքը պետք է գնա հայտերի օրինակների միջև անհամապատասխանությունների առկայության դեպքում բնօրինակով ներկայացված տարբերակին ոչ թե նախապատվություն տալու, այլ վերջինիս ընտրելու մասին:
	Չի ընդունվել։
Օգտագործված ձևակերպումը նույնական համատեքստում կրկնվում է այլ իրավական ակտերում ևս (տե´ս ՀՀ քաղաքացիական օրենսգրքի 8-րդ հոդված)։

	56. Ընթացակարգի 88-րդ կետում անհրաժեշտ է պարզաբանել գրանցամատյանին վերաբերող դրույթները՝ նկատի ունենալով, որ պարզ չէ թե ում կողմից և ինչ իրավական ակտով է սահմանվելու վերջինիս ձևը:
	Ընդունվել է։
Ընթացակարգի X գլուխը լրացվել է գրանցամատյանի վարման կարգի վերաբերյալ դրույթներով։

	57. Ընթացակարգի 89-րդ և 82-րդ կետերում առկա են միմյանց կրկնող   դրույթներ:
Այս կապակցությամբ անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջները, համաձայն որոնց՝ նորմատիվ իրավական ակտերում բացառվում են իրավական նորմերի անհիմն կրկնությունները:
	Ընդունվել է։
Ընթացակարգում կատարվել են համապատասխան փոփոխություններ։

	58. Ընթացակարգում հայտատուների տվյալներին վերաբերող նույնաբովանդակ  տեղեկությունները նախատեսվում են տարբեր ձևակերպումներով, ինչպես նաև սխալ, մասնավորապես՝ «հայտատուների տվյալներ», «հայտատուի անվանում», «գրանցման վայր», «գտնվելու վայր», «հասցե», «կապի միջոցներ», «հեռախոսահամար»: Հետևապես, հիշյալ դրույթներն ամբողջությամբ անհրաժեշտ է խմբագրել՝ նշելով ճիշտ և միատեսակ տերմիններ՝ նկատի ունենալով «Նորմատիվ իրավական ակտերի մասին» օրենքի և ՀՀ քացաքացիական օրենսգրքի պահանջները:
	Ընդունվել է։
Ընթացակարգում կատարվել են համապատասխան փոփոխություններ։

	59. Ընթացակարգի 96-րդ կետի ենթակետերում նույնաբովանդակ միտք արտահայտելիս կիրառվում են «տեղեկատվություն», «տվյալներ» և «տեղեկություն»  տերմինները։ Այս առնչությամբ հիշյալ ենթակետերի դրույթներն անհրաժեշտ է խմբագրել՝ նախատեսելով միատեսակ տերմինների կիրառություն՝ համաձայն «Նորմատիվ իրավական ակտերի մասին» օրենքի 15-րդ հոդվածի 2–րդ մասի պահանջների։
Նույն դիտողությունը վերաբերում է նաև Ընթացակարգի 126–րդ և 132–րդ կետերի ենթակետերին։
	Ընդունվել է։
Ընթացակարգում կատարվել են համապատասխան փոփոխություններ։

	60. Ընթացակարգի 104-րդ կետի համաձայն՝ Ընթացակարգի շրջանակներում գնահատող հանձնաժողովին որակավորման հայտերի գնահատման հարցում տրվում է հայեցողություն, մասնավորապես՝ նշված է. «Ընթացակարգի շրջանակներում ունի հայեցողություն», մինչդեռ պարզ չէ, թե խոսքն ինչ հայեցողության մասին է, վերջինս ինչ նպատակով է կիրառվելու և այլն։
Նույն դիտողությունը վերաբերում է նաև Ընթացակարգի 137-րդ կետին։
	Ընդունվել է։
Համապատասխան դրույթներն Ընթացակարգից հանվել են։

	61. Ընթացակարգի 15-րդ գլխի դրույթները վերաբերում են մասնավոր գործընկերոջ ընտրության ընթացակարգը չկայացած հայտարարելուն։ Այս առնչությամբ վերոնշյալ գլխի դրույթներում «հայտարարելը» բառն անհրաժեշտ է փոխարինել «հայտարարելու կարգը» բառերով՝ նկատի ունենալով Օրենքի 14.10-րդ հոդվածի պահանջները, ինչպես նաև այն հանգամանքը, որ 15-րդ գլխով նախատեսված են ընդամենը երեք կետեր, որոնք ամբողջապես չեն կարգավորում մասնավոր գործընկերոջ ընտրության ընթացակարգը չկայացած հայտարարելուն վերաբերող հարաբերությունները և իրենցից չեն ներկայացնում կարգ։
	Ընդունվել է։
Գլխի վերնագրում կատարվել է համապատասխան լրացում։

	62. Ընթացակարգի 146-րդ և 147-րդ կետերի դրույթներում անհրաժեշտ է հստակ նշել, թե խոսքը որ պաշտոնական կայքի մասին է։
	Չի ընդունվել։
«Պաշտոնական կայք» եզրույթը Ընթացակարգի 7-րդ կետով սահմանված հասկացություն է։

	63. Ընթացակարգի 148-րդ կետի դրույթները պարզաբանման և հստակեցման կարիք ունեն, մասնավորապես՝ պարզ չէ, թե ինչ է իրենից ենթադրում պայմանագրի առևտրային և ֆինանսական կայացումը։ Հարկ է նկատի ունենալ նաև, որ Օրենքի համաձայն հանրային գործընկերոջ համար սահմանված չէ այնպիսի պարտավորություն, ինչպիսին է Հայաստանի Հանրապետության կառավարության իրավունքների և պարտականությունների պատշաճ իրականացման պատասխանատու լինելը։ Այս կապակցությամբ գտնում ենք, որ նմանօրինակ պատասխանատվության սահմանումը, ինչն է Հայաստանի Հանրապետության կառավարության իրավունքների և պարտականությունների կատարման երաշխավորը լինելը հանդիսանում է Օրենքի կարգավորման առարկա։
	Ընդունվել է մասնակի։
Դրույթը վերաշարադրվել է հետևյալ կերպ.
«Հաղթող հայտատուի հայտարարման վերաբերյալ որոշման կայացումից հետո իրավասու մարմինը (հանրային գործընկերը) և կառավարող խումբն իրենց իրավասությունների սահմաններում ապահովում են (հաղթող հայտատուի (մասնավոր գործընկերոջ) պարտավորությունների առնչությամբ մշտադիտարկում են).
1) պայմանագրի առևտրային կայացումը (commercial close), որը ներառում է ՊՄԳ պայմանագրով սահմանված՝ ՊՄԳ պայմանագրի կողմերի իրավունքների և պարտավորությունների ամբողջական ծավալով ծագման համար անհրաժեշտ նախապայմանների իրականացումը.
2)	պայմանագրի ֆինանսական կայացումը»:

Հարկ է նշել, որ իրավասու մարմնի համապատասխան գործառույթն ուղղակիորեն բխում է Օրենքի 15-րդ հոդվածի 1-ին մասից՝ հաշվի առնելով, որ վերջինս հանդիսանում է ՊՄԳ պայմանագիրն ստորագրող կողմ։

	64. Ընթացակարգի 149-րդ կետում պարզ չէ, թե հանրային գործընկերը և կառավարող խումբը իրենց իրավասությունների սահմաններում որ դեպքերում են իրականացնելու «ապահովում», իսկ որ  դեպքերում «մշտադիտարկում»։
	Ընդունվել է։

	65. Ընթացակարգի 17-րդ գլխում ներկայացված են հայտի և պայմանագրի ապահովմանը վերաբերող դրույթներ, որոնք սակայն չեն բխում Օրենքի 14.11.–րդ հոդվածի պահանջներից։
	Չի ընդունվել։
Համաձայն Օրենքի 14.11-րդ հոդվածի 5-րդ մասի՝ հայտի ապահովման և պայմանագրի ապահովման նկատմամբ կիրառելի պահանջները, ներկայացման կարգը, մերժման հիմքերը և կարգը, ինչպես նաև դրանց վճարման կարգը սահմանվում են ՊՄԳ ընթացակարգով:

	66. Ընթացակարգի 155-րդ կետում անհրաժեշտ է հստակեցնել «հայտի ապահով և համապատասխան հայտը» ձևակերպումները։
	Ընդունվել է։

	67. Ընթացակարգի 160-րդ կետով նախատեսված է Ընթացակարգի դրույթներից բացառություն, ինչի կապակցությամբ հարկ է ներկայացնել համապատասխան հիմնավորումներ:
	Ընդունվել է։


	68.  Ընթացակարգի 162-րդ կետում «161» թիվն անհրաժեշտ է փոխարինել «161-րդ կետի» բառերով:
	Ընդունվել է։

	69. Ընթացակարգի 164-րդ կետի կարգավորումների համաձայն՝ իրավասու մարմնի կողմից մասնավոր նախաձեռնողից գանձվում է նվազագույն աշխատավարձի յոթհազարապատիկի չափով վճար՝ գնահատման առնչությամբ ծախսերի հատուցման նպատակով։ Այդ առումով պարզ չէ, թե ինչ եղանակով է գանձվելու հիշյալ վճարը, պարզաբանման կարիք ունի նաև կոնկրետ չափի՝ նվազագույն աշխատավարձի յոթհազարապատիկի սահմանումը՝ նկատի ունենալով, որ պարզ չէ, թե ինչ եղանակով են հաշվարկված գնահատման ծախսերը, կամ ինչ է իրենից ենթադրում «գնահատման առնչությամբ ծախսերը» ձևակերպումը, որ ծախսերն են ներառված վերջինիս մեջ:  Այս առնչությամբ հարկ է նկատի ունենալ, որ գանձվող վճարների և վերջիններիս չափերի սահմանմանը վերաբերող դրույթները հանդիսանում են օրենքի կարգավորման առարկա: Հիշյալ դիտողությունը բխում է ՀՀ Սահմանադրության 60-րդ հոդվածի 8-րդ մասի պահանջներից, համաձայն որոնց՝ Յուրաքանչյուր ոք պարտավոր է մուծել օրենքին համապատասխան սահմանված հարկեր, տուրքեր, կատարել պետական կամ համայնքային բյուջե մուտքագրվող պարտադիր այլ վճարումներ:
	Չի ընդունվել։
Համաձայն Օրենքի 10-րդ հոդվածի 9-րդ մասի՝ ՊՄԳ ընթացակարգով կարող է նախատեսվել մասնավոր նախաձեռնությամբ ՊՄԳ ծրագրի առաջարկի գնահատման առնչությամբ իրավասու մարմնի կողմից կատարվող ծախսերի՝ մինչև գնահատման իրականացումը հատուցելու կարգ:
Ինչ վերաբերում է «գնահատման առնչությամբ ծախսեր» ձևակերպմանը, ապա հարկ է նշել, որ գնահատման իրավական բովանդակությունը սահմանված է Օրենքի 10-րդ հոդվածի 7-րդ մասով։ Այդ ծախսերը հիմնականում կապված են մասնավոր նախաձեռնությամբ ՊՄԳ ծրագրի նախնական տեխնիկատնտեսական հիմնավորմամբ կամ տեխնիկատնտեսական ուսումնասիրությամբ ներկայացված տվյալների նախնական ստուգման, ինչպես նաև Օրենքի 4-րդ հոդվածի 1-ին մասով նախատեսված չափանիշներին առաջարկի համապատասխանության գնահատման հետ։





	70. Ընթացակարգի 166-րդ կետում անհրաժեշտ է խմբագրել «Error! Reference source not found.» բառերը:
	Ընդունվել է։

	71. Ընթացակարգի 167-րդ կետի կապացությամբ հարկ է նկատի ունենալ այն հանգամանքը, որ մասնավոր առաջարկի նախնական տեխնիկատնտեսական հիմնավորումը կամ տեխնիկատնտեսական ուսումնասիրությունը մշակելու համար մասնավոր նախաձեռնողը օգտագործում է (հնարավոր է օգտագործի) առևտրային գաղտնիք պարունակող տեղեկություններ, իսկ որոշ դեպքերում էլ տեխնիկատնտեսական ուսումնասիրությունը կարող է ներառել առևտրային գաղտնիք պարունակող հատվածներ, հետևաբար մասնավոր նախաձեռնությամբ ՊՄԳ ծրագրի պատրաստման մասին որոշման կայացման դեպքում մասնավոր առաջարկում ներառվող նախնական տեխնիկատնտեսական հիմնավորումը կամ տեխնիկատնտեսական ուսումնասիրությունը հրապարակելու պահանջը խնդրահարույց է առևտրային գաղտնիքի պահպանման տեսանկյունից:
 Առաջարկում ենք բացառել առևտրային գաղտնիք համարվող տեղեկատվության, այդ թվում տվյալների և հաշվարկների հրապարակումը:
	Ընդունվել է։
Համապատասխան դրույթը հանվել է Ընթացակարգից։ Սակայն նշվածի առնչությամբ պետք է նաև նկատի ունենալ Օրենքի 10-րդ հոդվածի 10-րդ կետը։

	72.  Ընթացակարգի 169-րդ կետի դրույթներով մասնավոր նախաձեռնողի համար պարտավորություն  է սահմանվում հասանելի լինել իրավասու մարմնի համար՝ ՊՄԳ ծրագրի նախագծի հետ կապված պարզաբանումների տրամադրման անհրաժեշտության դեպքում: Հիշյալ դրույթները պարզաբանման և հիմնավորման կարիք ունեն, մասնավորապես՝ նախ և առաջ անհրաժեշտ է պարզաբանել «հասանելի լինել» եզրույթի նշանակությունը սույն Ընթացակարգի շրջանակներում, քանի որ պարզ չէ, թե հասանելի լինելու շրջանակներում ինչ է ակնկալվում մասնավոր նախաձեռնողից, անհրաժեշտ է հաշվի առնել նաև, որ «հասանելի լինելու» կատարումը կարող է լինել անիրագործելի պայմանավորված մի շարք հանգամանքներով, հետևապես՝ վերջինիս սահմանումը որպես պարտավորություն սույն Ընթացակարգով խնդրահարույց է: Բացի այդ  պարզ չէ հասանելի չլինելու պարագայում առաջացող իրավական հետևանքները: 
Նույն կետի մեկ այլ դրույթով՝ ՊՄԳ ծրագրի պատրաստման և մասնավոր գործընկերոջ ընտրության ընթացակարգի ընթացքում արգելվում են այլ հայտատուների կամ հնարավոր հայտատուների և մասնավոր նախաձեռնողի միջև սույն ընթացակարգով չնախատեսված շփումները, ինչպես նաև այլ եղանակով մասնավոր նախաձեռնողի կողմից ՊՄԳ ծրագրի նախագծի առնչությամբ պարզաբանումների տրամադրումը։ Վերոնշյալ արգելող դրույթների կապակցությամբ հարկ է նկատի ունենալ, որ պարզ չէ վերջիններիս չպահպանման պարագայում առաջացող իրավական հետևանքները: Հստակեցման կարիք ունի նաև «այլ եղանակով» անորոշ ձևակերպումը:
	Ընդունվել է։
Դրույթը վերախմբագրվել է հետևյալ կերպ.
«ՊՄԳ ծրագրի պատրաստման և մասնավոր գործընկերոջ ընտրության ընթացակարգի ընթացքում մասնավոր նախաձեռնողը պարտավոր է իրավասու մարմնի պահանջով ըստ անհրաժեշտության ՊՄԳ ծրագրի նախագծի հետ կապված պարզաբանումներ տրամադրել իրավասու մարմնին։ ՊՄԳ ծրագրի պատրաստման և մասնավոր գործընկերոջ ընտրության ընթացակարգի ընթացքում արգելվում են այլ հայտատուների, հնարավոր հայտատուների կամ պետական մասնակցությամբ ընկերությունների և մասնավոր նախաձեռնողի միջև սույն ընթացակարգով չնախատեսված շփումները, ինչպես նաև այլ եղանակով մասնավոր նախաձեռնողի կողմից ՊՄԳ ծրագրի նախագծի առնչությամբ պարզաբանումների տրամադրումը։ Սույն կետի խախտման դեպքում գնահատող հանձնաժողովի որոշմամբ մասնավոր նախաձեռնողը զրկվում է մասնավոր գործընկերոջ ընտրության ընթացակարգին մասնակցելու իրավունքից»։

	73. Ընթացակարգի 170-րդ կետում «որոշմամբ» բառից առաջ անհրաժեշտ է լրացնել «Կառավարության» բառը՝ նկատի ունենալով, որ խոսքը ՊՄԳ ծրագրի իրականացման վերաբերյալ Կառավարության որոշման մասին պետք է լինի՝ համաձայն Օրենքի 10-րդ հոդվածի պահանջների:
Նույն դիտողությունը վերաբերում է նաև Ընթացակարգի ամբողջ տեքստին:
	Չի ընդունվել։
Օրենքի 12-րդ հոդվածի համաձայն՝ համապատասխան որոշման կայացումը Կառավարության բացառիկ իրավասությունն է։

	74. Ընթացակարգի 172-րդ կետով սահմանվում են այն ոլորտները, որոնցում  Մասնավոր նախաձեռնությամբ ՊՄԳ ծրագրեր կարող են իրականացվել: Այս  կապացությամբ հարկ  է նկատի ունենալ, որ Օրենքի 5-րդ հոդվածով սահմանվում է, որ ՊՄԳ ծրագրերի շրջանակում մատուցվող հանրային ծառայությունների ոլորտները սահմանվում են Կառավարության որոշմամբ, իսկ Նախագծի 2-րդ կետի 1-ին ենթակետով սահմանվել են նախորոշված հանրային ծառայությունների ոլորտները: Նշվածի հաշվառմամբ անհասկանալի է, թե ինչու են նախատեսվել հենց այս սահմանափակ ոլորտները, ի տարբերություն օրինակ Որոշման 2-րդ կետով սահմանված ոլորտների:
	Չի ընդունվել։
Համաձայն Օրենքի 10-րդ հոդվածի 13-րդ մասի՝ ՊՄԳ ընթացակարգով հաստատվում են մասնավոր նախաձեռնությամբ ՊՄԳ ծրագրերի իրականացման հնարավոր ոլորտները, որոնցից դուրս ներկայացվող առաջարկները ենթակա չեն գնահատման:
Համապատասխան ոլորտների ընտրության համար հիմք է ծառայել այն հանգամանքը, թե արդյոք համապատասխան ոլորտում մասնավոր նախաձեռնությամբ ՊՄԳ ծրագրի առաջարկն իրավասու մարմնի համար ստեղծում է ավելացված արժեք թե ոչ։ Մասնավորապես՝ արդյոք նշված առաջարկը չէր կարող մշակվել միայն իրավասու մարմնի նախաձեռնությամբ։

	75. Ընթացակարգի 174-րդ կետի 2-րդ և 3-րդ ենթակետերի համաձայն՝ իրավասու մարմինը պարտավոր է բանակցություններ վարել հնարավորինս մեծ թվով անձանց հետ՝ այնքանով, որքանով դա ողջամտորեն թույլ են տալիս ստեղծված հանգամանքները, ինչպես նաև սահմանել գնահատման չափանիշներ, որոնց միջոցով համադրվելու են ստացված առաջարկները: Այս առումով գտնում ենք, որ 174-րդ կետով սահմանված իրավասու մարմնի պարտավորություններին վերաբերող դրույթներն անհրաժեշտ է խմբագրել՝ նկատի ունենալով ՀՀ Սահմանադրության 6-րդ հոդվածի 1-ին մասի պահանջը, որի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նույն հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	Ընդունվել է։
Դրույթը վերաշարադրվել է հետևյալ կերպ.
«Ուղիղ բանակցությունների դեպքում իրավասու մարմինը՝ ...
2) բանակցություններ է իրականացնում իրավասու մարմնի գնահատմամբ տվյալ ՊՄԳ ծրագրի իրականացման կարողություններ ունեցող հնարավորինս մեծ թվով անձանց հետ՝ այնքանով, որքանով դա ողջամտորեն թույլ են տալիս ստեղծված հանգամանքները.»։


	76. Ընթացակարգի 178-րդ կետի դրույթներում հստակեցման կարիք ունեն «կառավարող խմբին» վերաբերող դրույթները՝ նկատի ունենալով, որ վերջինս օժվտած է լինելու մի շարք իրավասություններով /ՊՄԳ ծրագրի մեկնարկի, ժամանակացույցի կառավարում և այլն/, հետևապես՝ պարզաբանման կարիք ունի, թե վերջինս ում կողմից է ստեղծվում և ինչ իրավական հիմքով:
	Չի ընդունվել։
Կառավարող խմբի վերաբերյալ համապատասխան կարգավորումները նախատեսված են Ընթացակարգի 2-րդ գլխով։

	77. Ընթացակարգի 179-րդ կետի 3-րդ ենթակետում անհրաժեշտ է պարզաբանել «ծրագրի իրականացման հողամասի հասանելիության ապահովում» հասկացությունը, ինչպես նաև նկատի ունենալ, որ հիշյալ ենթակետի բովանդակային միտքը թերի է:   Նույն ենթակետում անհրաժեշտ է նշել, թե ինչ «օրենսդրական պահանջների» մասին է խոսքը:
	Ընդունվել է մասնակի։
Նշված հատվածը շարադրվել է հետևյալ կերպ՝ «ծրագրի իրականացման համար անհրաժեշտ հողամասին մասնավոր գործընկերոջ հասանելիության ապահովումը»։


	78. Ընթացակարգի 179-րդ կետի 7-րդ ենթակետում հստակեցման կարիք ունի, թե ինչ է իրենից ներկայացնելու ՊՄԳ ծրագրի շեղումների և փոփոխությունների կառավարումը: Անհրաժեշտ է պարզաբանել նաև «ծրագրի շեղում» հասկացությունը:
	Չի ընդունվել։
Դրույթը վերաբերում է ՊՄԳ ծրագրի՝ նախապես համաձայնեցված պայմաններից շեղումներին և դրանց փոփոխություններին։ Իսկ դրանց կառավարման ներքո նկատի է առնվում համապատասխան իրավիճակներին պատշաճ արձագանքի ապահովումը։

	79. Ընթացակարգի 181-րդ և 182-րդ կետերով նախատեսված դրույթների կապակցությամբ հարկ է նկատի ունենալ Օրենքի 7-րդ հոդվածի պահանջները, մասնավորապես՝ 181-րդ կետի դրույթները պետք է վերաբերեն ընթացիկ մշտադիտարկմանը, իսկ 182-րդ կետի առնչությամբ անհրաժեշտ է նկատի ունենալ, որ մշտադիտարման գործառույթն իրականացնում է լիազոր մարմինը՝ համաձայն Օրենքով իրեն տրված իրավասության: Հարկ է նկատի ունենալ նաև, որ Օրենքում չկան պայմանագրի մշտադիտարմանը վերաբերող կարգավորումներ:
	Ընդունվել է մասնակի։
Դրույթը լրացվել է «ընթացիկ մշտադիտարկում» արտահայտությամբ։
Օրենքի 9-րդ հոդվածի 1-ին մասի 5-րդ կետի համաձայն՝ իրավասու մարմինն իրականացնում է ՊՄԳ ծրագրի մշտադիտարկումը և վերահսկողությունը: Լիազոր մարմնի համապատասխան իրավասությունը սահմանափակված է ֆինանսական պարտավորություններով։



	80. Ընթացակարգի 183-րդ կետում անհրաժեշտ է նշել, թե պայամանգրի կառավարման ձեռնարկն ինչ իրավական ակտով է հաստատվելու, և վերջինիս կապակցությամբ նկատի ունենալ ՀՀ Սահմանադրության 6-րդ հոդվածի և «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 1-ին մասի պահանջները, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
	Չի ընդունվել։
Պայմանագրի կառավարման ձեռնարկն աշխատանքային փաստաթուղթ է, որի հաստատման անհրաժեշտությունն իրավական առումով բացակայում է։

	81. Ընթացակարգի 185-րդ կետում հանրային գործընկերոջ կողմից հաշվետվությունների ներկայացման վերաբերյալ դրույթներն անհրաժեշտ է համապատասխանեցնել Օրենքի 25-րդ հոդվածի 1-ին մասի պահանջներին, համաձայն որոնց՝ Հանրային գործընկերը պատրաստում և միայն ՊՄԳ ստորաբաժանում է ներկայացնում ՊՄԳ ծրագրի իրականացման վերաբերյալ հաշվետվություն, մինչդեռ   185-րդ կետում նախատեսված է հաշվետվության ներկայացում նաև լիազոր մարմին: Միաժամանակ, Օրենքի 25-րդ հոդվածով նախատեսված սահմանումներից ելնելով՝ «Հաշվետվության ձևաչափը» բառերն անհրաժեշտ է փոխարինել «Հաշվետվության ձևը» բառերով, իսկ «հաճախականությունը» բառը՝ «ժամկետը» բառով:
	Ընդունվել է։
Դրույթը վերաշարադրվել է հետևյալ կերպ.
«Հանրային գործընկերը պատրաստում և ՊՄԳ ստորաբաժանում է ներկայացնում ՊՄԳ ծրագրի շահագործման և պահպանման վերաբերյալ առնվազն կիսամյակային պարբերականությամբ հաշվետվություններ: Հաշվետվության ձևը և ներկայացման ժամկետը յուրաքանչյուր ՊՄԳ ծրագրի համար սահմանվում է ՊՄԳ ծրագրի իրականացման վերաբերյալ որոշմամբ: Ներկայացված հաշվետվությունները վերլուծվում են ՊՄԳ ստորաբաժանման կողմից, ինչպես նաև տրամադրվում են լիազոր մարմնին, ՊՄԳ ծրագրի հետագա կառավարման և ՊՄԳ պայմանագրով նախատեսված իրավունքներն ու պարտավորությունները իրականացնելու նպատակով»։

	82. Ընթացակարգի 186-րդ կետում պարզաբանման կարիք ունեն «հանգամանքների» վերաբերյալ դրույթները, մասնավորապես՝ ներկայացված են հանգամանքներ ներառող դեպքերը, ինչպես նաև նշված է, որ վերջիններիս ցանկը նշվածով չի սահմանափակվում: Այս առնչությամբ հարց է առաջանում, եթե նախատեսվում է այդ դեպքերի շրջանակի սահմանում, ապա ինչու չի ներկայացվում սպառիչ ցանկ:
	Չի ընդունվել։
Կապված ՊՄԳ ծրագրերի ոլորտային առանձնահատկությունների հետ՝ սպառիչ ցանկի սահմանումը պրակտիկայում անհնար է։ 

	83. Ընթացակարգի 186-րդ կետի 2-րդ ենթակետի դրույթներն անհասկանալի են ներկայացված:
	Չի ընդունվել։
«Սակագին» և «օգտագործման վճար» եզրույթները կիրառվում են «Հանրային ծառայությունները կարգավորող մարմնի մասին» ՀՀ օրենքով։

	84. Ընթացակարգի 189-րդ կետի դրույթները խմբագրման կարիք ունեն, մասնավորապես՝ նախատեսված է պայմանագրի դադարման ծրագրման հետ կապված դրույթներ, որոնք սակայն ՀՀ օրենսդրությամբ նախատեսված չեն:
	Ընդունվել է։
Համապատասխան գլուխն ամբողջությամբ հանվել է՝ հաշվի առնելով Օրենքում լիազորող նորմի բացակայությունը։

	85. Ընթացակարգի 189-րդ կետի 3-րդ ենթակետում անհրաժեշտ է պարզաբանել ստուգումների և փորձաքննությունների հետ կապված դրույթները, մասնավորապես՝ վերջիններս ում կողմից են իրականացվելու, ինչ իրավական հիմքով և ինչ հետևանքներ են առաջացնելու:  
	Ընդունվել է։
Համապատասխան գլուխն ամբողջությամբ հանվել է՝ հաշվի առնելով Օրենքում լիազորող նորմի բացակայությունը։

	86. Ընթացակարգի 209-րդ կետով նախատեսված դրույթները չեն բխում Օրենքի 24-րդ հոդվածի պահանջներից, համաձայն որոնց՝ Կառավարությունը սահմանում է բոլոր ՊՄԳ ծրագրերի վերաբերյալ տվյալների բազայի ստեղծման և կառավարման կարգը, մինչդեռ 209-րդ կետի համաձայն՝ ՊՄԳ ստորաբաժանումն է ստեղծում և վարում ՊՄԳ ծրագրերի վերաբերյալ տվյալների բազան: Այս կապակցությամբ վերոնշյալ դրույթներն անհրաժեշտ է խմբագրել՝ համապատասխանեցնելով Օրենքի պահանջներին:
	Չի ընդունվել։
Հիմք ընդունելով նշված լիազորող նորմը՝ Ընթացակարգով Կառավարությունը ՊՄԳ ստորաբաժանմանը լիազորում է իրականացնել ՊՄԳ ծրագրերի վերաբերյալ տվյալների բազայի փաստացի ստեղծման և վարման գործառույթ։ Միաժամանակ, Ընթացակարգով սահմանված են տվյալների բազային վարման կարգի վերաբերյալ այլ պայմաններ։ Կարծում ենք՝ գործառույթի փաստացի իրականացումը չի նույնանում դրա իրականացման կարգի սահմանման լիազորության հետ։

	87. Ընթացակարգի 210-րդ կետի դրույթները պարզաբանման կարիք ունեն:
	Ընդունվել է։
Համապատասխան դրույթը հանվել է Ընթացակարգից։

	88. Ընթացակարգի 214-րդ կետում անհրաժեշտ է սույն Ընթացակարգի իմաստով սահմանել «ընտանիքի անդամ» եզրույթի հասկացությունը:
	Ընդունվել է։
«Ընտանիքի անդամ» բառերից հետո լրացվել են «(ամուսինը, ծնողը, զավակը, քույրը կամ եղբայրը)» բառերը։

	89. Ընթացակարգի 214-րդ կետի 2-րդ ենթակետում արդյոք խոսքը պետք է գնա «Հայաստանի Հանրապետության օրենսդրությամբ չարգելված այլ ձևի» մասին:
	Ընդունվել է։


	90. Ընթացակարգի 216-րդ կետում անհարաժեշտ է պարզաբանել, թե վկայակոչված ուղեցույցները ում կողմից և ինչ իրավական ակտով են սահմանվելու, ինչպես նաև հարկ է նկատի ունենալ, որ վերջինս ներկայացված է աղյուսակի տեսքով, հետևապես՝ հարկ է նկատի ունենալ «Նորմատիվ իրավական ակտերի մասին» ՀՀ օրենքի 13-րդ հոդվածի 9-րդ մասի դրույթները, որոնց համաձայն՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
	Չի ընդունվել։
Ուղեցույցների ընդունման հետ կապված հարաբերությունները կարգավորված են Ընթացակարգի 5-րդ կետով։

Ինչ վերաբերում է ուղեցույցների ցանկին, ապա անհրաժեշտ է նկատի ունենալ, որ Ընթացակարգն արդեն իսկ հանդիսանում է նորմատիվ իրավական ակտի հավելված։

	14․ ՀՀ արդարադատության նախարարություն
	 21-ը հունիսի 2022թ․

	1. Նախագծի վերնագրի, 1-ին կետի և Հավելվածի վերնագրի դրույթներն անհրաժեշտ է խմբագրել և համապատախանեցնել միմյանց, քանի որ Նախագծի և Հավելվածի վերնագրերում խոսք է գնում «Պետություն-մասնավոր գործընկերության ընթացակարգը հաստատելու», իսկ 1-ին կետում՝ «պետություն-մասնավոր գործընկերության իրականացման ընթացակարգը հաստատելու» մասին: Սույն դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթներից, որոնց համաձայն՝ նորմատիվ իրավական ակտը ունենում է վերնագիր, որը համապատասխանում է  նորմատիվ  իրավական ակտի բովանդակությանը:
	Ընդունվել է։
Նախագծի 1-ին կետում կատարվել է համապատասխան փոփոխություն։

	2. Նախագծի 2-րդ կետի 2-րդ ենթակետի համաձայն` պետություն-մասնավոր գործընկերության ստորաբաժանումը Հայաստանի Հանրապետության էկոնոմիկայի նախարարության կառուցվածքային ստորաբաժանում է: Այս առումով հարկ ենք համարում անդրադառնալ «Պետություն-մասնավոր գործընկերության մասին» օրենքի (այսուհետ` Օրենք) 2-րդ հոդվածի 1-ին մասի 11-րդ կետի կարգավորմանը, համաձայն որի՝ պետություն-մասնավոր գործընկերության ստորաբաժանումը Կառավարության սահմանած միավորն է, որն իրականացնում է սույն օրենքով իրեն վերապահված լիազորությունները։ Հետևապես, Նախագծի 2-րդ կետի 2-րդ ենթակետի կարգավորումը չի համապատասխանում Օրենքի վերոնշյալ պահանջին, քանի որ Օրենքով նախատեսված չէ, որ Հայաստանի Հանրապետության էկոնոմիկայի նախարարության կառուցվածքային ստորաբաժանումը պետք է հանդիսանա պետություն-մասնավոր գործընկերության ստորաբաժանում: Այդ առումով Նախագծի 2-րդ կետի 2-րդ ենթակետի դրույթները վերանայման և խմբագրման կարիք ունեն:
	Չի ընդունվել։
Հաշվի առնելով «Պետություն-մասնավոր գործընկերության մասին» ՀՀ օրենքի 2-րդ հոդվածի 1-ին մասի 11-րդ կետը՝ ՊՄԳ ստորաբաժանումը սահմանվում է Կառավարության որոշմամբ։

	3. Նախագծի 1-ին կետով հաստատվող «Պետություն-մասնավոր գործընկերության ընթացակարգի» /այսուհետ՝ Ընթացակարգ/ 8-րդ կետի կապակցությամբ անհրաժեշտ է հաշվի առնել, որ ՀՀ Սահմանադրության 6-րդ հոդվածով սահմանվում են պետական և տեղական ինքնակառավարման մարմինների ու պաշտոնատար անձանց լիազորությունները, որի համաձայն՝ վերջիններս իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, իսկ ՊՄԳ օրենքի 6-9-րդ հոդվածներով սահմանվում են ՊՄԳ ոլորտի մարմինների լիազորությունները, հետևաբար կարծում ենք  կարիք չկա լիազորությունների կրկին սահմանման այն դեպքում, երբ օրենքով սահմանված լիազորությունների շրջանակից որոշմամբ սահմանվող լիազորությունները չեն կարող դուրս գալ։
	Չի ընդունվել։
Նախագծի 8-րդ կետով սահմանվում են ՊՄԳ գործընթացում ներգրավված մարմինները։ Նշված դրույթը չի սահմանում օրենքով չնախատեսված կամ այն լրացնող լիազորություններ։

	4. Ընթացակարգի 9-րդ կետի դրույթները պարզաբանման կարիք ունեն, մասնավորապես՝ պարզ չէ, թե քանի անդամից է բաղկացած լինելու ՊՄԳ ծրագրի պատրաստման համար պատասխանատու աշխատանքային խմբի կազմը, մասնագետների ընտրությունն ում կողմից և ինչ չափանիշներով է կատարվելու, կազմի փոփոխությունն ինչ հանգամանքների դեպքում և ինչ կարգով է կատարվելու և այլն: Պարզ չէ նաև, թե իրավասու մարմնի ղեկավարը ՊՄԳ ծրագրի պատրաստման համար պատասխանատու աշխատանքային խմբի կազմը ում է ներկայացնելու:
	Չի ընդունվել։
Հաշվի առնելով այն հանգամանքը, որ աշխատանքային խումբը չի հանդիսանում որոշումներ կայացնող մարմին՝ իրավասու մարմինն ունի յուրաքաչյուր ՊՄԳ ծրագրով համապատասխան որոշումներ կայացնելու հայեցողություն։
Միաժամանակ, Նախագծի 9-րդ կետը վերախմբագրվել է հետևյալ կերպ.
«9. Յուրաքանչյուր հնարավոր ՊՄԳ ծրագրով իրավասու մարմնի ղեկավարը հաստատում է, իսկ Կառավարության կողմից ՊՄԳ ծրագրի նախագծի պատրաստման մասին որոշման կայացման փուլում առաջարկում է ՊՄԳ ծրագրի պատրաստման համար պատասխանատու աշխատանքային խմբի  (այսուհետ՝ աշխատանքային խումբ) կազմ...»։

	5. Ընթացակարգի 10-րդ կետում աշխատանքային խմբի կողմից իրականացման ենթակա մի շարք աշխատանքներ պարզաբանման կարիք ունեն, քանի որ պարզ չէ, թե ինչպես պետք է դրանք իրականացվեն, մասնավորապես՝ աշխատանքային խումբը պատրաստում է ՊՄԳ ծրագրի տեղեկատվական հուշագիրը, իրականացնում է շուկայի հետ նախնական հաղորդակցում և այլն:
	Չի ընդունվել։
Ծրագրի տեղեկատվական հուշագրի հասկացությունը սահմանված է Նախագծով։ Իսկ շուկայի հետ նախնական հաղորդակցման բովանդակությունն մանրամասն նկարագրված է ՊՄԳ ընթացակարգի նախագծի 37-րդ կետով։


	6. Ընթացակարգի 11-րդ կետով նախատեսված են ՊՄԳ ծրագրի իրականացման վերաբերյալ որոշմամբ ձևավորվող գնահատող հանձնաժողովի վերաբերյալ դրույթներ: Այս կապակցությամբ պարզ չեն գնահատող հանձնաժողովի ձևավորմանը վերաբերող դրույթները, մասնավորապես՝ պարզ չէ, հանձնաժողովի անդամների ընտրությունն ինչ կարգով և չափանիշներով է կատարվում:
	Չի ընդունվել։
Գնահատող հանձնաժողովի անդամների համար Նախագծով նախատեսված է ինքնաբացարկի հիմք այն դեպքում, եթե վերջիններս ունեն փոխկապակցվածություն։ Բացի նշվածից, այլ միասնական պահանջներ սահմանելը նպատակահարմար չէ՝ հաշվի առնելով ՊՄԳ ծրագրերի ոլորտային հնարավոր առանձնահատկությունները։

	7. Ընթացակարգի 11-րդ կետի 8-րդ ենթակետում անհրաժեշտ է սպառիչ թվարկել գնահատող հանձնաժողովի գործառույթները։
	Չի ընդունվել։
Հիմք ընդունելով օրենքի 14.5-րդ հոդվածի 7-րդ մասը՝ Նախագծով գնահատող հանձնաժողովի իրավասությունները սահմանափակված են ՊՄԳ ընթացակարգի կարգավորումներով։

	8. Ընթացակարգի 15-րդ կետում անհրաժեշտ է հստակ նշել այն դեպքերը, երբ գնահատող հանձնաժողովի նիստը իրավազոր չէ: Նույն կետում անհրաժեշտ է պարզաբանել, թե խոսքն ինչ առերևույթ խախտումների մասին է, որոնք են համարվում առերևույթ խախտումներ սույն իրավական ակտի իմաստով, և կոնկրետ որ դեպքում և ինչ նպատակով է քարտուղարը գրավոր զեկուցում համապատասխան ոլորտի իրավասու մարմնի ղեկավարին: Հիշյալ կետում հստակեցման կարիք ունի նաև «համապատասխան ոլորտի իրավասու մարմնի ղեկավար» ձևակերպումը, քանի որ պարզ չէ, թե խոսքը որ ոլորտի մասին է, ինչպես նաև անհրաժեշտ  է պարզաբանել, թե «Իրավասու մարմնի ղեկավարը միջոցներ է ձեռնարկում սույն կետով նախատեսված խախտումները և դրանց հետևանքները վերացնելու համար» արտահայտությունը իրենից ինչ գործողությունների կատարում է ենթադրում։
	Ընդունվել է մասնակի։
Նախագծի համապատասխան կարգավորումը վերախմբագրվել է հետևյալ կերպ.
«15. Գնահատող հանձնաժողովի նիստն իրավազոր չլինելու կամ գնահատող հանձնաժողովի կամ հանձնաժողովի անդամների կողմից օրենքի կամ սույն ընթացակարգի առերևույթ խախտումների վերաբերյալ տեղեկանալու պահին քարտուղարը գրավոր զեկուցում է իրավասու մարմնի ղեկավարին։ Իրավասու մարմնի ղեկավարը միջոցներ է ձեռնարկում սույն կետով նախատեսված խախտումները և դրանց հետևանքները վերացնելու համար»։
Միաժամանակ, հարկ է նշել, որ գնահատող հանձնաժողովի նիստերի իրավազորության հարցը կարգավորված է ընթացակարգի 13-րդ կետով։


	9. Ընթացակարգի 16-րդ կետի համաձայն՝ գնահատող հանձնաժողովի անդամը պատասխանատվություն է կրում իր որոշումների, այդ թվում՝ իր կողմից հաստատված փաստաթղթերի, պահանջների, ինչպես նաև հաղթող հայտատուին որոշելու հիմնավորվածության համար։ Այս առումով անհրաժեշտ է պարզաբանել, թե գնահատող հանձնաժողովի կողմից ինչ պահանջների հաստատման և վերջիններիս չկատարման դեպքում որ իրավական ակտերով սահմանված պատասխանատվության մասին է խոսքը։
	Չի ընդունվել։
Նշված կարգավորումը փոխառվել է ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված գնումների գործընթացի կազմակերպման գործող կարգից։


	10. Ընթացակարգի 16-րդ կետով նախատեսվում է, որ գնահատող հանձնաժողովի որոշումներն ընդունվում են հանձնաժողովի անդամների ձայների պարզ մեծամասնությամբ, մինչդեռ պարզ չէ, թե գնահատման ինչ չափանիշներով է առաջնորդվելու գնահատող հանձնաժողովը:
	Չի ընդունվել։
Գնահատման չափանիշները և կարգը նկարագրված են ընթացակարգի XIII և XIV գլուխներով։


	11. Ընթացակարգի 17-րդ կետի 4-րդ ենթակետով քարտուղարի վրա պարտավորություն է դրվում ապահովելու հանձնաժողովի գործունեության ընթացքում կազմված փաստաթղթերի անվնաս պահպանումը, մինչդեռ վերջինիս կողմից վերոնշյալ պահանջի չկատարման դեպքում առաջացող իրավական հետևանքների վերաբերյալ դրույթներ նախատեսված չեն: Անհրաժեշտ է պարզաբանել նաև «անվնաս պահպանում» ձևակերպումը՝ նշելով նաև, թե որտեղ է պահպանվելու: Վերոնշյալ կետում անհրաժեշտ է հստակեցնել նաև, թե խոսքն ինչ «համապատասխան փաստաթղթերի» մասին է:
	Չի ընդունվել։
Կարգավորումները փոխառվել են գնումների վերաբերյալ գործող օրենսդրությունից։ Միաժաման, «Պետություն-մասնավոր գործընկերության մասին» օրենքը չի լիազորում Կառավարությանը կարգավորելու քարտուղարի պատասխանատվության վերաբերյալ հարաբերությունները։


	12. Ընթացակարգի 17-րդ կետի 5-րդ և 7-րդ ենթակետերում առկա են հստակեցման կարիք ունեցող դրույթներ, մասնավորապես՝ քարտուղարը մասնավոր գործընկերոջ ընտրության ընթացակարգի վերաբերյալ պոտենցիալ հայտատուներին պարզաբանումներ է ներկայացնում, մինչդեռ պարզ չէ, թե ովքեր են համարվում «պոտենցիալ հայտատուները», ինչպես նաև պարզ չեն քարտուղարի կողմից «այլ գործառույթների» իրականացմանը վերաբերող դրույթները։
	Չի ընդունվել։
Կարծում ենք՝ «պոտենցիալ հայտատուներ» հասկացությունն արդեն իսկ հստակ է։ Միաժամանակ, Ընթացակարգի համապատասխան կետով նշվում է. «Սույն ընթացակարգով նախատեսված այլ գործառույթներ»։

	13. Ընթացակարգի 18-րդ կետի համաձայն՝ Հաղթող հայտատուի ընտրությունից հետո, սակայն ոչ ուշ, քան ՊՄԳ պայմանագրի առևտրային կայացումը, հանրային գործընկերոջ ղեկավարը հաստատում է ՊՄԳ պայմանագրի կառավարող խումբը: Այդ առումով պարզաբանման կարիք ունի «պայմանագրի առևտրային կայացում» հասկացության իրավական  բովանդակությունը: 
Նույն կետում պարզաբանման կարիք ունեն կառավարող խմբի կազմին վերաբերող դրույթները, մասնավորապես՝ քանի անդամից է բաղկացած լինելու խումբը, մասնագետների ընտրությունն ում կողմից և ինչ չափանիշներով է կատարվելու և այլն:
Նույն դիտողությունը վերաբերում է նաև Ընթացակարգում առկա հանրային գործընկերոջ կողմից մշտադիտարկող խմբի ձևավորմանը վերաբերող դրույթներին:
	Չի ընդունվել։
Պայմանագրի առևտրային կայացման իրավական բովանդակությունը տրված է Ընթացակարգի 140-րդ կետով։
Կառավարող և մշտադիտարկող խմբերի կազմի առնչությամբ պետք է նշել, որ վերջիններս չեն հանդիսանում որոշումներ կայացնող մարմին։ Կախված կոնկրետ ՊՄԳ ծրագրի առանձնահատկություններից՝ հանրային գործընկերոջ ղեկավարը կարող է սահմանել համապատասխան խմբի կազմ։ Միաժամանակ, Ընթացակարգով կարգավորվում են համապատասխան խմբերի կազմում ներգրավվելու սահմանափակումները։


	14. Ընթացակարգի 19-րդ կետում անհրաժեշտ է պարզաբանել, թե ինչ է իրենից ենթադրում ծրագրի պահպանումը։ Նույն կետում պարզաբանման կարիք ունեն նաև մշտադիտարկող խմբին վերաբերող դրույթները, քանի որ պարզ չէ, թե վերջինս ինչ կարգով և ինչ ժամկետներում է իրականացնելու ծրագրի շահագործման և պահպանման մշտադիտարկում։ Պարզ չէ նաև, թե մշտադիտարկման ընթացքում և գործընթացի ավարտին մշտադիտարկող խմբի կողմից ինչ գործողություններ են կատարվելու /օրինակ, եթե հայտնաբերվում է, որ պայմանագրում սահմանված պարտավորությունները չեն կատարվում, ինչ քայլեր է ձեռնարկում, ինչ լծակների է տիրապետում/:
	Չի ընդունվել։
Ծրագրի պահպանման և մշտադիտարկող խմբի գործառույթների վերաբերյալ հարաբերությունները կարգավորվում են Ընթացակարգի XXII գլխով։


	15. Ընթացակարգի 20-րդ կետի՝ ՊՄԳ գործընթացի փուլերի առնչությամբ հարկ է նկատի ունենալ, որ Օրենքի համաձայն՝ որպես ՊՄԳ գործընթացի փուլեր սահմանված են «որակավորման հարցման փուլ»-ը (հոդված 14.7) և «առաջարկի հարցման փուլ»-ը (հոդված 14.8): Այս առումով առաջարկում ենք խմբագրել Ընթացակարգի վերոնշյալ կետը: Բացի այդ, «Պետություն-մասնավոր գործընկերության մասին» օրենքի 10-րդ հոդվածից կարելի է եզրակացնել, որ ՊՄԳ ծրագրի վերհանումը և պատրաստումը իրավասու մարմնի՝ օրենքով նախատեսված լիազորություններ են, այլ ոչ թե փուլեր:
	Չի ընդունվել։
Համաձայն Օրենքի 14.5-րդ հոդվածի 3-րդ մասի՝ «որակավորման հարցման» և «առաջարկի հարցման» փուլերը հանդիսանում են ոչ թե ՊՄԳ գործընթացի, այլ բաց ընթացակարգի փուլերը։ 
Միաժամանակ, ՊՄԳ ծրագրի վերհանման և պատրաստման փուլին համապատասխանում է իրավասու մարմնի համապատասխան լիազորությունը, ինչպես նաև մասնավոր նախաձեռնությամբ ՊՄԳ ծրագրի առաջարկի հնարավորությունը։


	16. Ընթացակարգում անհրաժեշտ է պարզաբանել «հողամասերի վերաբնակեցում», «հողամասերի գծով ծախսերը հաշվարկվում են» հասկացությունները
	Ընդունվել է։
Նախագծում նշված հասկացությունները լրացուցիչ հստակեցվել են։

	17. Ընթացակարգի 24-րդ կետի 14-րդ ենթակետում անհրաժեշտ է պարզաբանել «ՊՄԳ ծրագրի իրականացմանը խոչընդոտող կամ լրացուցիչ ծախսեր առաջացնող ցանկացած այլ խնդիր» ձևակերպումը՝ հստակ նշելով, թե խոսքն ինչ այլ խնդիրների մասին է, և թե այդ խնդիրներից որոնք են համարվելու ՊՄԳ ծրագրի նախագծի պատրաստման համար էական։
	Չի ընդունվել։
Կարծում ենք՝ նշված հասկացության պարզաբանման անհրաժեշտությունը բացակայում է։

	18. Ընթացակարգի 25-րդ կետի 2-րդ ենթակետով նախատեսված հիմնարար գործոնները պարզաբանման կարիք ունեն՝ նկատի ունենալով, որ սույն կետի իմաստով որպես հիմնարար գործոններ նշված մարդու իրավունքների կամ հիմնարար ազատությունների խախտումների հանգեցնող կամ այդպիսի խախտումների առաջացման վտանգ ներկայացնող հանգամանքները բացահայտված չեն /որոշակի և հստակ չեն/, պարզ չեն նաև ծրագրի հետ կապված էական բնապահպանական ռիսկերը, սոցիալական կամ համայնքային խնդիրները, ինժեներական ռիսկի հետ կապված խնդիրները և այլն։       
	Չի ընդունվել։
Համապատասխան կետում հնարավոր գործոնների սպառիչ ցանկ նախատեսելը, կարծում ենք, իրատեսական չէ, և դրանք գնահատելու հարցում իրավասու մարմիններին պետք է վերապահված լինի ողջամիտ հայեցողության։

	19. Ընթացակարգի 49-րդ կետի 3-րդ ենթակետում անհրաժեշտ է հստակեցնել «պատշաճ կարգով լիազորված է» ձևակերպումը։
	Ընդունվել է։
Ընթացակարգում կատարվել է համապատասխան փոփոխություն։

	20. Ընթացակարգի 55-րդ կետում անհրաժեշտ է հստակեցնել գնահատող հանձնաժողովի նիստերը քարտուղարի կողմից արձանագրելուն վերաբերող դրույթները, մասնավորապես՝ նախատեսվում է գնահատող հանձնաժողովի նիստերի կամ տեսաձայնագրում կամ ձայնագրում և քարտուղարի կողմից արձանագրում: Այս առնչությամբ պարզ չէ, թե ում կողմից և ինչ հիմքով է կատարվելու գնահատող հանձնաժողովի նիստի արձանագրման տարբերակների ընտրությունը՝ նկատի ունենալով, որ մի դեպքում գնահատման հանձնաժողովի աշխատանքները տեսաձայնագրվելու է /տեսանելի է լինելու ամբողջ գործընթացը/, իսկ մյուս դեպքում միայն ձայնագրվելու և արձանագրվելու է: Միաժամանակ, անհրաժեշտ է պարզաբանել մասնավոր գործընկերոջ ընտրության ընթացակարգի արձանագրումը գրանցամատյանում կատարելուն վերաբերող դրույթները՝ նկատի ունենալով, որ պարզ չէ թե ում կողմից և ինչ իրավական ակտով է սահմանվելու վերջինիս ձևը:
	Ընդունվել է մասնակի։
Գնահատող հանձնաժողովի նիստերի տեսաձայնագրման կամ ձայնագրման վերաբերյալ կարգավորումը և այդ հարցում հայեցողության առկայությունը համապատասխանում է գնումների օրենսդրության գործող կարգավորումներին։
Ընթացակարգի X գլուխը լրացվել է գրանցամատյանի վարման կարգի վերաբերյալ դրույթներով։


	21. Ընթացակարգի 58-րդ կետի 7-րդ ենթակետում պարզաբանման կարիք ունի «հակաօրինական գործողություններ» հասկացությունը:
	Չի ընդունվել։
Դրույթի բառացի մեկնաբանությունից բխում է, որ այն ներառում է ՀՀ օրենսդրությանը հակասող ցանկացած գործողություն։

	22. Ընթացակարգի 58-րդ կետի 9-րդ ենթակետում անհրաժեշտ է սպառիչ թվարկել հաշվետվության մեջ ներառվող տեղեկությունների ցանկը՝ նկատի ունենալով որոշակիության սկզբունքը, մասնավորապես՝ պարզ չէ, թե «իրավասու մարմնի կողմից անհրաժեշտ համարվող ինչ այլ տեղեկությունների» մասին է խոսքը և որոնք կարող են համարվել  «անհրաժեշտ տեղեկություններ»։
	Ընդունվել է մասնակի։
Համապատասխան դրույթով նախատեսված են հաշվետվությունում պարտադիր ներառման ենթակա նվազագույն տեղեկությունները։ Միաժամանակ, նշված կետը իրավասու մարմնին հնարավորություն է տալիս կոնկրետ ծրագրով հրապարակելու լրացուցիչ տեղեկություններ։ Այն փոփոխվել է հետևյալ կերպ՝ «իրավասու մարմնի կողմից անհրաժեշտ համարվող այլ տեղեկություններ»:

	23. Ընթացակարգի 67-րդ կետով գնահատող հանձնաժողովի և ՊՄԳ ստորաբաժանման վրա պարտավորություն է դրվում, մասնավորապես՝ «պետք է ներդնեն իրենց լավագույն ջանքը»։ Հիշյալ ձևակերպումն անրաժեշտ է խմբագրել՝ նախատեսելով գնահատող հանձնաժողովի և ՊՄԳ ստորաբաժանման համար կոնկրետ պահանջներ, որոնց կատարումը կլինի իրատեսական և հնարավոր:
	Չի ընդունվել։
Դրույթն ունի գնահատող հանձնաժողովին ուղղորդելու նպատակ։


	24. Ընթացակարգի 68-րդ կետի 7-րդ ենթակետում «շարադրանքը» բառն անհրաժեշտ է փոխարինել «նկարագիրը» բառով։
Ինչպես նաև նույն կետի 12-րդ ենթակետում անհրաժեշտ է հստակեցնել «գնահատող հանձնաժողովի որոշմամբ՝ այլ տեղեկություններ» ձևակերպումը: Այս առումով հարկ է նկատի ունենալ, որ որոշակիության սկզբունքից ելնելով պետք է հստակ և որոշակի լինեն այն տեղեկությունները, որոնք ներկայացվելու են: Նույն դիտողությունը վերաբերում է նաև Ընթացակարգի ամբողջ տեքստում առկա անորոշ ձևակերպումներին։
	Ընդունվել է մասնակի։
Ընթացակարգի 68-րդ կետի 7-րդ ենթակետում «շարադրանքը» բառն փոխարինվել է «նկարագիրը» բառով։

Միաժամանակ, կարծում ենք՝ գնահատող հանձնաժողովը պետք է ունենա հայեցողություն հայտարարությունում լրացուցիչ տեղեկություններ սահմանելու հարցում։

	25. Ընթացակարգի 76-րդ կետում առկա են պարզաբանման կարիք ունեցող դրույթներ, մասնավորապես՝ հարկ է պարզաբանել, թե որոնք են դիտարկվելու «ամբողջական հայտեր», որոնք «ոչ ամբողջական կամ պայմաններով ներկայացված» որակավորման հայտեր։
	Ընդունվել է։
Դրանց տարակերպ մեկնաբանություններից խուսափելու նպատակով՝ նախագծից հանվել են «ամբողջական», «ոչ ամբողջական կամ պայմաններով ներկայացված» հայտեր հասկացությունները։

	26. Ընթացակարգի 79-րդ կետում անհրաժեշտ է խմբագրել «նախապատվությունը տրվում է» ձևակերպումը՝ նկատի ունենալով, որ խոսքը պետք է գնա հայտերի օրինակների միջև անհամապատասխանությունների առկայության դեպքում բնօրինակով ներկայացված տարբերակին ոչ թե նախապատվություն տալու, այլ վերջինիս ընտրելու մասին:
	Չի ընդունվել։
Օգտագործված ձևակերպումը նույնական համատեքստում կրկնվում է այլ իրավական ակտերում ևս (օրինակ՝ տե´ս ՀՀ քաղաքացիական օրենսգրքի 8-րդ հոդված)։


	27. Ընթացակարգում հայտատուների տվյալներին վերաբերող նույնաբովանդակ  տեղեկությունները նախատեսվում են տարբեր ձևակերպումներով, ինչպես նաև սխալ, մասնավորապես՝ «հայտատուների տվյալներ», «հայտատուի անվանում», «գրանցման վայր», «գտնվելու վայր», «հասցե», «կապի միջոցներ», «հեռախոսահամար»: Հետևապես, հիշյալ դրույթներն ամբողջությամբ անհրաժեշտ է խմբագրել՝ նշելով ճիշտ և միատեսակ տերմիններ՝ նկատի ունենալով «Նորմատիվ իրավական ակտերի մասին» օրենքի և ՀՀ քացաքացիական օրենսգրքի պահանջները:
	Ընդունվել է։
Նախագծում կատարվել են համապատասխան փոփոխություններ։

	28. Ընթացակարգի 17-րդ գլխում ներկայացված են հայտի և պայմանագրի ապահովմանը վերաբերող դրույթներ, որոնք սակայն չեն բխում Օրենքի 14.11-րդ հոդվածի պահանջներից։
	Չի ընդունվել։
Համաձայն Օրենքի 14.11-րդ հոդվածի 5-րդ մասի՝ հայտի ապահովման և պայմանագրի ապահովման նկատմամբ կիրառելի պահանջները, ներկայացման կարգը, մերժման հիմքերը և կարգը, ինչպես նաև դրանց վճարման կարգը սահմանվում են ՊՄԳ ընթացակարգով:

	29. Ընթացակարգի 150-րդ կետի 1-ին ենթակետի բ. պարբերությունում նշված արժեքի պահանջի նախատեսումը, կարծում ենք, կապ չունի Օրենքով նախատեսված պայմանի՝ փորձի հետ և հետևաբար չի կարող բխել Օրենքի պահանջներից։ Ուստի, հաշվի առնելով Սահմանադրության 39-րդ հոդվածը, համաձայն որի՝ ոչ ոք չի կարող կրել պարտականություններ, որոնք սահմանված չեն օրենքով, առաջարկում ենք վերանայել կարգավորումը:
	Չի ընդունվել։
Ընկերության զուտ ակտիվների գումարը հանդիսանում է ձեռնարկատիրական փորձի հավաստում և լրացնում է նույն կետի ա պարբերությամբ սահմանված պահանջը՝ հիմնավորելով, որ իրականացված ծրագրերը եղել են շահութաբեր։ Միաժամանակ հայտնում ենք, որ դրույթը խմբագրվել է՝ ներառելով նաև փակ ընկերությունների համար արժեքի որոշման հիմքերը։

	30. Ընթացակարգի 152-րդ կետի կարգավորումների համաձայն՝ մինչև գնահատման իրականացումը մասնավոր նախաձեռնությամբ ՊՄԳ ծրագրի առաջարկի գնահատման համար իրավասու մարմնի կողմից մասնավոր նախաձեռնողից գանձվում է նվազագույն աշխատավարձի հազարապատիկի չափով վճար՝ գնահատման առնչությամբ ծախսերի հատուցման նպատակով։ Այդ առումով պարզ չէ, թե ինչ եղանակով է գանձվելու հիշյալ վճարը, պարզաբանման կարիք ունի նաև կոնկրետ չափի սահմանումը՝ նկատի ունենալով, որ պարզ չէ, թե ինչ եղանակով են հաշվարկված գնահատման ծախսերը, կամ ինչ է իրենից ենթադրում «գնահատման առնչությամբ ծախսերը» ձևակերպումը, որ ծախսերն են ներառված վերջինիս մեջ:  Այս առումով կարծում ենք, որ գանձվող վճարների և վերջիններիս չափերի սահմանմանը վերաբերող դրույթները հանդիսանում են օրենքի կարգավորման առարկա: Հիշյալ դիտողությունը բխում է ՀՀ Սահմանադրության 60-րդ հոդվածի 8-րդ մասի պահանջներից, համաձայն որոնց՝ Յուրաքանչյուր ոք պարտավոր է մուծել օրենքին համապատասխան սահմանված հարկեր, տուրքեր, կատարել պետական կամ համայնքային բյուջե մուտքագրվող պարտադիր այլ վճարումներ:
	Չի ընդունվել։
Համաձայն Օրենքի 10-րդ հոդվածի 9-րդ մասի՝ ՊՄԳ ընթացակարգով կարող է նախատեսվել մասնավոր նախաձեռնությամբ ՊՄԳ ծրագրի առաջարկի գնահատման առնչությամբ իրավասու մարմնի կողմից կատարվող ծախսերի՝ մինչև գնահատման իրականացումը հատուցելու կարգ:
Ինչ վերաբերում է «գնահատման առնչությամբ ծախսեր» ձևակերպմանը, ապա հարկ է նշել, որ գնահատման իրավական բովանդակությունը սահմանված է Օրենքի 10-րդ հոդվածի 7-րդ մասով։ Այդ ծախսերը հիմնականում կապված են մասնավոր նախաձեռնությամբ ՊՄԳ ծրագրի նախնական տեխնիկատնտեսական հիմնավորմամբ կամ տեխնիկատնտեսական ուսումնասիրությամբ ներկայացված տվյալների նախնական ստուգման, ինչպես նաև Օրենքի 4-րդ հոդվածի 1-ին մասով նախատեսված չափանիշներին առաջարկի համապատասխանության գնահատման հետ։


	31. Ընթացակարգի 158-րդ կետում «որոշմամբ» բառից առաջ անհրաժեշտ է լրացնել «Կառավարության» բառը՝ նկատի ունենալով, որ խոսքը ՊՄԳ ծրագրի իրականացման վերաբերյալ Կառավարության որոշման մասին պետք է լինի՝ համաձայն Օրենքի 10-րդ հոդվածի պահանջների։
	Չի ընդունվել։
Օրենքի 12-րդ հոդվածի համաձայն՝ համապատասխան որոշման կայացումը Կառավարության բացառիկ իրավասությունն է։


	32. Ընթացակարգի 161-րդ կետի 2-րդ և 3-րդ ենթակետերի համաձայն՝ իրավասու մարմինը բանակցություններ է վարում հնարավորինս մեծ թվով անձանց հետ՝ այնքանով, որքանով դա ողջամտորեն թույլ են տալիս ստեղծված հանգամանքները, ինչպես նաև սահմանում է գնահատման չափանիշներ, որոնց միջոցով համադրվելու են ստացված առաջարկները: Այս առումով գտնում ենք, որ 161-րդ կետով սահմանված իրավասու մարմնի պարտավորություններին վերաբերող դրույթներն անհրաժեշտ է խմբագրել՝ նկատի ունենալով ՀՀ Սահմանադրության 6-րդ հոդվածի 1-ին մասի պահանջը, որի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նույն հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	Չի ընդունվել։
Համաձայն ՊՄԳ օրենքի 14.12 հոդվածի 2-րդ մասի՝ ուղիղ բանակցությունների նկատմամբ կիրառելի պահանջներն ու դրանց իրականացման կարգը սահմանվում են ՊՄԳ ընթացակարգով:


	33. Ընթացակարգի 168-րդ կետի 3-րդ ենթակետում անհրաժեշտ է պարզաբանել «ծրագրի իրականացման համար անհրաժեշտ հողամասին մասնավոր գործընկերոջ հասանելիության ապահովումը» ձևակերպումը, ինչպես նաև նկատի ունենալ, որ հիշյալ ենթակետի բովանդակությունը թերի է: Նույն ենթակետում անհրաժեշտ է նշել, թե ինչ «օրենսդրական պահանջների» մասին է խոսքը:
	Չի ընդունվել։
Կարծում ենք՝ նշված հասկացությունների պարզաբանման անհրաժեշտությունը բացակայում է։

	34. Ընթացակարգի 201-րդ կետում անհրաժեշտ է պարզաբանել, թե վկայակոչված ուղեցույցներն ում կողմից և ինչ իրավական ակտով են սահմանվելու, ինչպես նաև հարկ է նկատի ունենալ, որ վերջիններս ներկայացված են աղյուսակի տեսքով, հետևապես՝ հարկ է նկատի ունենալ «Նորմատիվ իրավական ակտերի մասին» ՀՀ օրենքի 13-րդ հոդվածի 9-րդ մասի դրույթները, որոնց համաձայն՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
	Չի ընդունվել։
Ուղեցույցների ընդունման հետ կապված հարաբերությունները կարգավորված են Ընթացակարգի 5-րդ կետով։
Ինչ վերաբերում է ուղեցույցների ցանկին, ապա անհրաժեշտ է նկատի ունենալ, որ Ընթացակարգն արդեն իսկ հանդիսանում է նորմատիվ իրավական ակտի հավելված։


	35. Կառավարության 2021 թվականի փետրվարի 25-ի N 252-Լ որոշման հավելվածի Ձև N 3-ի 3-րդ կետի համաձայն՝ աջ սյունակի կենտրոնում նշվում է հետևյալ նշումներից մեկը՝ Ընդունվել է, Չի ընդունվել կամ Մասամբ է ընդունվել՝ հաջորդ պարբերությունից շարադրելով չընդունման կամ մասամբ ընդունման հիմնավորումը: Առաջարկում ենք սույն ամփոփոթերթը համապատասխանեցնել նշված պահանջին, և չօգտագործել «ընդունվել է ի գիտություն» արտահայտությունը:
	Ընդունվել է։

	15․ ՀՀ ֆինանսների նախարարություն
	16-ը հունիսի 2022թ․

	1. Առաջարկում ենք Ընթացակարգի 3-րդ կետում միջին եկամտաբերության բառերը փոխարինել միջին կշռված եկամտաբերության բառերով։
	Ընդունվել է։

	2. 4-րդ կետի 4-րդ ենթակետում անհրաժեշտ է հստակեցնել շրջանաձև տնտեսություն եզրույթի բովանդակությունը։
	Ընդունվել է։
Համապատասխան եզրույթը լրացվել է դրա անգլերեն համարժեքով, որը միջազգայնորեն ընդունված եզրույթ է։

	3. 7-րդ կետի 3-րդ ենթակետում առաջարկում ենք «հնարավոր ՊՄԳ ծրագիր» հասկացության սահմանման շրջանակներում որպես դրա հիմնավորվածության հիմք հղում կատարել հանրային ներդրումների կառավարման գործընթացների շրջանակներում ՊՄԳ ձևաչափով իրականացման թեստավորմանը:
	Չի ընդունվել։
Համապատասխան լրացումը հնարավոր կլինի իրականացնել ՀՀ կառավարության կողմից հանրային ներդրումների կառավարման գործընթացների վերաբերյալ որոշման կայացումից հետո։

	4. 11-րդ կետի շրջանակներում առաջարկում ենք դիտարկել գնահատող հանձնաժողովին լրացուցիչ լիազորություններ վերապահելու հնարավորությունը։
	Չի ընդունվել։
Օրենքում համապատասխան լիազորող նորմի բացակայության պայմաններում առաջարկի ընդունումը կհակասի Սահմանադրությանը։

	5. 13-րդ կետում անհրաժեշտ է սահմանել նաև գնահատող հանձնաժողովի նիստերն առցանց անցկացնելու հնարավորություն։
	Ընդունվել է։

	6. Առաջարկում ենք խմբագրել 18-րդ կետը՝ հստակեցնելով, որ կառավարող խմբի կազմում կարող են ընդգրկվել նաև արտաքին խորհրդատուներ և փորձագետներ:
	Չի ընդունվել։
Դրույթի առկա ձևակերպումը ևս հնարավորություն է տալիս ներգրավել արտաքին խորհրդատուներ և փորձագետներ։


	7. 20-րդ կետի 3-րդ ենթակետի «ա» պարբերության համաձայն՝ որակավորման հարցման փուլը կայանում է դրա կիրառելիության դեպքում: Այս համատեքստում առաջարկում ենք հստակ սահմանել (Ընթացակարգի շրջանակներում կամ կառավարության այլ իրավական ակտով) նաև այն դեպքերը, երբ նշված փուլն ակնհայտորեն կիրառելի չէ:
	Չի ընդունվել։
Օրենքում համապատասխան լիազորող նորմի բացակայության պայմաններում առաջարկի ընդունումը կհակասի Սահմանադրությանը։

	8. 22-րդ կետում անհրաժեշտ է հստակեցնել «այլ տեսակի աջակցության» շրջանակները, հակառակ պարագայում առկա է պատասխանատվության անհամաչափ փոխանցման ռիսկ:
	Չի ընդունվել։
Առաջարկը հակասում է Օրենքի 8-րդ հոդվածի 1-ին մասի 1-ին կետին։

	9. 24-րդ կետի 7-րդ ենթակետի «գ» պարբերության համաձայն՝ վերջնական սպառողների վճարելու կարողությունը հաշվարկվում է` ելնելով նույն կամ նմանատիպ ծառայությունների շուկայական գներից: Նշվածի համատեքստում անհրաժեշտություն է առաջանում լրացուցիչ պարզաբանելու կարողության հաշվարկման մեխանիզմը այն դեպքում, երբ բացակայում են նույն/նմանատիպ ծառայությունները (օրինակ՝ ճանապարհային ենթակառուցվածքներ):
	Ընդունվել է։
Դրույթը լրացվել է «(կիրառելիության դեպքում)» արտահայտությամբ։


	10. Ընթացակարգի կառուցվածքն առավել ընկալելի դարձնելու նպատակով առաջարկում ենք կից առանձին հավելվածներով սահմանել ծավալուն նկարագրություններ պարունակող դրույթները (օրինակ՝ 24-րդ կետի 9-րդ ենթակետ, 34-րդ կետի 7-րդ ենթակետ):
	Չի ընդունվել։
Փոփոխությունն այս փուլում իրականացնելը, կարծում ենք, նպատակահարմար չէ։ Միաժամանակ, պետք է նշել, որ փոփոխության ավելացված արժեքը  լինելու է միայն ոճական։

	11. 26-րդ կետի 2-րդ ենթակետի համաձայն՝ ՊՄԳ ձևաչափով ծրագիրը իրագործելի համարելու պայմաններից է հանդիսանում դրական ՓդԱ-ի ապահովումը: Այս պարագայում անհրաժեշտ է լրացուցիչ պարզաբանել ծրագրի իրագործելիությունը գնահատելու մեխանիզմը այն դեպքում, երբ առկա չեն համադրելի պետական հատվածի ծրագրեր: Արդյո՞ք դա նշանակում է, որ նշված դեպքերում ծրագիր չի իրականացվելու:
	Չի ընդունվել։
ՓդԱ հաշվարկը հնարավոր է իրականացնել նաև հիմք ընդունելով տեսական ծրագիր։

	12. 47-րդ կետի 6-րդ ենթակետի «դ» պարբերությունն առաջարկում ենք համապատասխանեցնել «Գնումների մասին» օրենքի պահանջներին։
	Չի ընդունվել։
Համապատասխան դրույթի սահմանման համար հիմք է հանդիսացել «Գնումների մասին» օրենքը, սակայն օրենքով սահմանված որոշ դրույթներ խոշոր ծրագրերի իրականացման դեպքում կարող էին առաջացնել լրացուցիչ ռիսկեր։

	13. 77-րդ կետում առաջարկում ենք նախատեսել որակավորման հայտերն ուղղելու և պահանջներին համապատասխանեցնելու հնարավորություն (նման հնարավորություն սահմանվում է, օրինակ, «Գնումների մասին» օրենքի կարգավորումներով):
	Չի ընդունվել։
Համապատասխան կարգավորումներն առկա են Ընթացակարգի 97 և 128 կետերում։

	14. Ընթացակարգի XVIII գլխով սահմանվում են մասնավոր նախաձեռնությամբ ՊՄԳ ծրագրի առաջարկի առնչությամբ իրավակարգավորումները, սակայն ներկայացված չէ, թե ինչպես և ինչ գործընթացով են իրավասու մարմինը և նախաձեռնողը հանգում իրականացված ծախսերի գնահատականին, և ինչ փաստաթղթով է դա ամրագրվում։
	Չի ընդունվել։
Համաձայն Ընթացակարգի 159-րդ կետի՝ փոխհատուցման չափը որոշվում է՝ հիմք ընդունելով իրավասու մարմնի նախաձեռնությամբ իրականացված անկախ գնահատման արդյունքները և չի կարող գերազանցել ՊՄԳ ծրագրի իրականացման վերաբերյալ որոշմամբ ՊՄԳ ծրագրի կապիտալ ծախսերի գնահատված արժեքի մեկ տոկոսը, եթե մասնավոր նախաձեռնողը ներկայացրել է տեխնիկատնտեսական ուսումնասիրություն, և զրո ամբողջ մեկ տասնորդական տոկոսը, եթե մասնավոր նախաձեռնողը ներկայացրել է նախնական տեխնիկատնտեսական հիմնավորում։

	15. 153-րդ կետի համաձայն՝ մինչև գնահատման իրականացումը մասնավոր նախաձեռնությամբ ՊՄԳ ծրագրի առաջարկի գնահատման համար իրավասու մարմնի կողմից մասնավոր նախաձեռնողից գանձվում է նվազագույն աշխատավարձի հազարապատիկի չափով վճար՝ գնահատման առնչությամբ ծախսերի հատուցման նպատակով։ Այս կապակցությամբ կարծում ենք, որ ռեսուրսները ոչ արդյունավետ օգտագործելու ռիսկը նպատակահարմար է կառավարել մասնավոր նախաձեռնողին ավելի բարձր որակավորման պահանջներ ներկայացնելով, ինչպես նաև սահմանելով պահանջ առ այն, որ նախարարությունների կողմից հրապարակվեն առաջարկություններ ընդունելու պատրաստակամություն։
	Չի ընդունվել։
Ընթացակարգի 153-րդ կետով նախատեսված վճարի չափը կարևոր է իրավասու մարմնի կողմից արտաքին գնահատողի կամ խորհրդատուների ներգրավման արդյունքում առաջացող ծախսերը հատուցելու համար։


	16. 158-րդ կետի համաձայն՝ համապատասխան փոխհատուցման չափը որոշվում է՝ հիմք ընդունելով իրավասու մարմնի նախաձեռնությամբ իրականացված անկախ գնահատման արդյունքները: Նշվածի համատեքստում կարծում ենք, որ գործընթացի շրջանակներում ամեն անգամ անկախ գնահատում իրականացնելը բավականին թանկ է: Նույն կետում անհրաժեշտ է հստակեցնել, որ կապիտալ ծախսերի մասին է գնում խոսքը։ Ենթադրաբար՝ միակ հաստատուն հիմքը կարող է հանդիսանալ տեխնիկատնտեսական հիմնավորումը, քանի որ այլ դեպքերում կապիտալ ծախսի ներկայացում հնարավոր է և չպահանջվի։
	Չի ընդունվել։


	17. 160-րդ կետով նախատեսվում է, որ ավելի լավ առաջարկի առկայության դեպքում, եթե մասնավոր նախաձեռնողը իր ֆինանսական առաջարկը չի համապատասխանեցնում մասնավոր նախաձեռնող չհանդիսացող հայտատուի ֆինանսական առաջարկին, ապա հաղթող է ճանաչվում մասնավոր նախաձեռնող չհանդիսացող հայտատուն։ Այս կապակցությամբ առաջարկում ենք սահմանել, որ մասնավոր նախաձեռնողը և հաղթողը, իսկ ավելի նպատակահարմար է՝ առաջին և երկրորդ լավագույն առաջարկ ներկայացնողները մտնեն սակարկությունների (bidding) կամ բանակցությունների երկրորդ փուլ։
	Ընդունվել է։
Ընթացակարգի 128-րդ և 161-րդ կետերը համապատասխանեցվել են ներկայացված առաջարկին։

	18. 164-րդ կետում անհրաժեշտ է հստակեցնել ՊՄԳ պայմանագրով հանրային գործընկերոջ ստանձնած պարտավորությունն իր բնույթով անորոշ չլինելու պարագայում առանձին կարգավորումներ սահմանելու նպատակը։
	Չի ընդունվել։
Նշված կարգավորման նպատակը ՊՄԳ ծրագրի շրջանակներում պետության ստանձնած ուղղակի պարտավորությունները որպես պայմանական պարտավորություններ նախատեսելն արգելելն է։

	19. 171-րդ կետով առաջարկում ենք սահմանել ժամկետներ, որոնց շրջանակներում լիազոր մարմնին պետք է ներկայացվի անհրաժեշտ տեղեկատվությունը (oրինակ՝ 10 աշխատանքային օր):
	Ընդունվել է։
Ընթացակարգի 177-րդ կետը լրացվել է համապատասխան կարգավորմամբ։

	20. 181-րդ կետով սահմանվում է ՊՄԳ ծրագրի ռիսկերի դասակարգումը, այդ թվում՝ համատեղ ստանձնվող ռիսկերը: Կարծում ենք, որ ռիսկի նման տեսակի սահմանումը կարող է հանգեցնել նրան, որ կառավարությանը կփոխանցվեն գրեթե բոլոր ռիսկերը՝ բարդության պատրվակով։
	Չի ընդունվել։
Համատեղ ստանձնվող ռիսկերի դասակարգումը համապատասխանում է առկա միջազգային փորձին։

	16․ Հայաստանի պետական հետաքրքրությունների ֆոնդ
	2-ը փետրվարի 2022թ․

	
	02/16.6/3076-2022

	1.	Նախագծի հավելվածի 3-րդ կետում անհրաժեշտ է հստակեցնել դիսկոնտավորման դրույքի վերլուծության պարբերակնությունը։
	Ընդունվել է։ 
Դրույթը վերախմբագրվել է։ ՊՄԳ ձևաչափով իրականացման համար գնահատվող ծրագրի դրամական հոսքերի զուտ ներկա արժեքի հաշվարկման ընթացքում օգտագործվող դիսկոնտավորման դրույքը կազմում է այդ պահին շրջանառության մեջ գտնվող 10 տարի և ավելի ժամկետայնությամբ դրամով գնանշված՝ պետական գանձապետական պարտատոմսերի միջին եկամտաբերության տոկոսը: 

	2.	Նախագծի հավելվածի 6-րդ կետի 8-րդ ենթակետով նախատեսվում է հանրային հատվածի ծախսերի համեմատական, սակայն սահմաված չէ «Գնումների մասին» Հայստանի Հանրապետության օրենքի շրջանակներում գնում իրականացնելու համեմատության իրականացնելու գործիքակազմը, ինչպես նաև անհասկանալի է առհասարակ գնումների օրենսդրությանը հղում կատարելու անհրաժեշտությունը։
	Ընդունվել է։
Ընթացակարգում կատարվել է համապատասխան փոփոխություն։ Ի լրումն հայտնում ենք, որ օգտագործվել է փողի դիմաց արժեքի միջազգայնորեն ընդունված մոտեցումը, համաձայն որի՝ ծրագրի իրականացումը ՊՄԳ ձևաչափով պետք է լրացուցիչ օգուտներ կամ ծախսերի խնայողություններ ապահովի պետության համար՝ համեմատած գնում իրականացնելու եղանակով ծրագրի իրականացման մեթոդի։

	3.	Նախագծի հավելվածի  8-րդ կետը հակասում է  ՀՀ Սահմանադրության 6-րդ հոդվածին, համաձայն որի  պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Միաժամանակ, «Պետություն-մասնավոր գործընկերության» ՀՀ օրենքով (այսուհետ՝ Օրենք) են սահմանվում այդ մարմինների լիազորությունները և կառավարության որոշմամբ այդ լիազորությունները կրկնողությունն անտեղին է, իսկ դրանցից տարբերող լիազորոթյունների կամ պատասխանատվության ոլորտների սահմանումը՝ Օրենքի և Սահմանադրության խախտում։
	Ընդունվել է։
Կատարվել է համապատասխան փոփոխություն։

	4.	Նախագծի հավելվածի  18-րդ կետի «առևտրային կայացում» արտահայտությունն անհասկանալի է:
	Չի ընդունվել։
Օգտագործված է աշխարհում լայնորեն կիրառվող «commercial close» եզրույթը, որի վերաբերյալ Ընթացակարգի հետագա դրույթներում առկա է նշում։

	5.	Նախագծի հավելվածի 19-րդ կետով նախատեսվում է ստեղծել մշտադիրակող խումբ, որը ապահովելու է մասնավոր գործընկերոջ կողմից ՊՄԳ ծրգագրի շահագործման  և պայմանագրային պարտավորությունների պահպանումը, սակայն հստակեցված չէ, թե ինչ մեխանիզմով/գործիքակազմով է այն իրականացվելու։
	Չի ընդունվել։
Համապատասխան մեխանիզմները նկարագրված են Ընթացակարգի 22-րդ գլխում։ 

	6.	Նախագծի հավելվածի 20-րդ կետով «ՊՄԳ ծրագրի վերհանում»-ը և «ՊՄԳ ծրագրի պատրաստում»-ը ներկայացված են որպես ՊՄԳ գործընթացի փուլեր, մինչդեռ Օրենքով, որպես ՊՄԳ գործընթացի փուլեր սահմանված են «որակավորման հարցման փուլ»-ը, և  «առաջարկի հարցման փուլ»-ը։ Իսկ ՊՄԳ ծրագրի վերհանումը և պատրաստումը Օրենքով իրավասու մարմնի լիազորությունների ցանկում են ներառված։
	Չի ընդունվել։
Օրենքը ՊՄԳ գործընթացի փուլերի հասկացություն չի պարունակում, իսկ նշված երկու փուլերը մասնավոր գործընկերոջ ընտրության բաց ընթացակարգի փուլերն են։ 


	7.	Նախագծի հավելվածի 20-րդ կետի 5-րդ ենթակետում անհրաժեշտ է սահմանել, թե ում կողմից է իրականացվելու ՊՄԳ ծրագրի արդյունքների վրա հիմնված գնահատումը։
	Չի ընդունվել։
Կարգավորված է Ընթացակարգի՝ «ՊՄԳ ծրագրի փաստացի արդյունքների գնահատումը» վերտառությամբ 23-րդ գլխով։

	8.	Նախագծի հավելվածի 26-րդ կետով սահմանված «Նախնական տեխնիկատնտեսական հիմնավորման» համար սահմանվել են ՊՄԳ ծրագրի այնպիսի բաղադրիչներ, որոնք երբեմն անհնարին է վերհանել ՊՄԳ ծրագրի նախնական տեխնիկատնտեսական հիմնավորման փուլում: Այդպիսի կետերից են, օրինակ՝ 4-րդ (ծրագրի սոցիալական ազդեցություն), 6-րդ (վարչական, ծառայությունների մատուցման և անհրաժեշտ հողամասերի գծով ծախսեր), 7-րդ (վերջնական սպառողների կողմից հնարավոր պահանջարկը և դրա կարողությունը), 10-րդ կետերով սահմանված պահանջները:
	Չի ընդունվել։
Առնվազն «երկրորդային» տվյալների հիմա վրա նշված բաղադրիչների վերլուծությունն  անհրաժեշտ է ծրագրի տնտեսական օգուտները և ֆինանսական կենսունակությունը գնահատելու համար, ինչպես նաև կիրառվում է միջազգային պրակտիկայում։


	9.	Նախագծի հավելվածի 27-րդ կետի 2-րդ ենթակետով թվարկված են ծրագրի հնարավոր մի շարք խնդիրներ և ռիսկեր, որոնք իրավական որոշակիության տեսակետից լայն են և վերացական, ուստի հստակեցման անհրաժեշտություն է առաջանում։
	Ընդունվել է։
Ընթացակարգում հստակեցվել են «հիմնարար գործոնները»։ 

	10.	Նախագծի հավելվածի 35-րդ կետի 4-րդ ենթակետով «ՊՄԳ պայմանագրի տեսակը» արտահայտությունը հստակեցման կարիք ունի՝ Օրենքով և Նախագծով ՊՄԳ պայմանագրի տեսակներ սահմանված չեն։
	Ընդունվել է։
Կատարվել է համապատասխան լրացում։

	11.	Նախագծի հավելվածի 36-րդ կետի 5-րդ ենթակետի վերաբերյալ անհրաժեշտ է նշել, որ շրջակա միջավայրի վրա ազդեցության գնահատման փորձաքննության բովանդակությունը սահմանվում է համապատասխան օրենքով և դրա հիման վրա ընդունված ակտերով, և սույն Նախագծով այն սահմանվել չի կարող։ Միաժամանակ, հստակեցման կարիք ունի նույն ենթակետում նշված «կանաչ ֆինանսավորման» արտահայտությունը։ Կարծում ենք, որ տվյալ փուլում կանաչ ֆինանսավորման կոմպոնենտի պարտադիր պայմանն անհարկի ծանրաբեռնելու է ՊՄԳ ծրագրի փաթեթը և ձգձգելու է գործընթացը:
	Ընդունվել է մասնակի։
Շրջակա միջավայրի վրա ազդեցության գնահատման առնչությամբ Ընթացակարգում կատարվել է համապատասխան փոփոխություն։
Միաժամանակ, կանաչ ֆինանսավորման ներգրավման հնարավորությունների ստուգման պայմանը չի կարող էապես ծանրաբեռնել ՊՄԳ ծրագրի պատրաստման գործընթացը։

	12.	Նախագծի հավելվածի 36-րդ կետի 8-րդ ենթակետի «ժ» պարբերությամբ սահմանված է վերջնական սպառողների հետ քննարկում՝ ծրագրի մատչելության գնահատման տեսակետից։ Մինչդեռ, երբեմն հնարավոր չէ որոշել վերջնական սպառողին, օրինակ՝ էլեկտրակայան կառուցելու պարագայում ըստ էության վերջնական սպառող են հանդիսանում ՀՀ բոլոր սուբյեկնտերը և անհասկանալի է, թե ինչպես է հնարավոր նման քննարկումներն արդյունավետ կազմակերպել։
	Ընդունվել է։
Դրույթը լրացվել է «եթե ծրագիրն ունենալու է ուղղակի ֆինանսական ազդեցություն վերջնական սպառողների վրա» բառերով։ 

	13.	Նախագծի հավելվածի 36-րդ կետի 15-րդ ենթակետում առաջարկում ենք «հողամասի ձեռքբերումը» և «շինարարության» բառերից հետո լրացնել «առկայության դեպքում» կամ «անհրաժեշտության դեպքում» բառերը, քանի որ միշտ չէ, որ ծրագրով հողամասի ձեռքբերման անհրածեշտություն կամ շինարարության անհրաժեշտություն է առաջանում։
	Ընդունվել է։

	14.	Նախագծի հավելվածի 39-րդ կետում ներկայացված պահանջը անհարկի ծանրաբեռնելու է գործընթացը: Անհասկանալի է, թե ինչ գործիքակազմով է ստուգվելու տվյալ գործողություններկ կատարման արդյունքները:
	Չի ընդունվել։
Այս գործողությունը ավելացնում է մրցակցային պայմաններ ապահովելու հավանականությունը, ինչի շնորհիվ մասնավոր գործընկերոջ ընտրության ընթացակարգի ընթացքում ստացված լավագույն առաջարկը կարող է պետության համար լրացուցիչ փողի դիմաց արժեք ապահովել։
Հետևաբար, համապատասխան պահանջի պահպանումը համարում ենք կարևոր։ 

	15.	Նախագծի հավելվածի 40-րդ կետում նախատեսված են նաև ուղեցույներին՝ ծրագրի համախատասխանության պահանջը, որը հակասում է Օրենքի 8-րդ հոդվածին, որում հղում է կատավար միայն օրենքին և ընթացակարգերին։ Ուղեցույցները կարող են ունենալ միայն խորհրդատվական բնույթ՝ ինչպես նշված է նախագծի հավելվածի 5-րդ կետում:
	Ընդունվել է։

	16.	Նախագծի հավելվածի 62-րդ կետում սխալ հղում է տրված։
	Ընդունվել է։

	17.	Նախագծի հավելվածի 104 կետում անհրաժեշտ է վերաձևակերպել միտքը՝ հստակեցնելով, թե ինչ է հասկացվում «ունի հայեցողություն» արտահայտության ներքո։ Նույնը վերաբերում է նաև Նախագծի հավելվածի 137-րդ կետին։
	Ընդունվել է։
Համապատասխան դրույթը Ընթացակարգից հանվել է։

	18.	Նախագծի հավելվածի 149-րդ կետի 1-ին ենթակետի «գ» պարբերությունը հստակեցման կարիք ունի, քանի որ անհասկանալի է, թե ինչ է ենթադրում պայմանագրային իրավունքների և պարտավորությունների ամբողջական ծավալով ծագումը, ինչպես նաև անհասկանալի է դրա բովանդակությունը և ծագման պահը։
	Ընդունվել է։
Համապատասխան դրույթը պարզեցվել է։

	19.	Նախագծի հավելվածի 160 կետից առաջարկում ենք հանել «Որպես սույն ընթացակարգի 6-րդ գլխից բացառություն» բառերը, քանի որ այդ կետի կարգավորումը չի հանդիսանում նշված գլխից բացառություն այլ օրենքով սահմանված կանոնակարգում, և եթե խոսքը գնում է համապատասխան գլխի դրույթների չկիրառման մասին, առաջարկում ենք այդ մասին ուղղակի կետ նախատեսել։ Միաժամանակ նույն կետում առաջարկում ենք հստակեցնել, թե կետի վերջում նշված որոշումների վկայակոչումն ինչ որոշումների է վերաբերվում։
	Ընդունվել է։
Դրույթից հանվել է նշված արտահայտությունը։ Ի լրումն հայտնում ենք, որ կետի երկրորդ մասում նշված որոշումը կհստակեցվի հանրային ներդրումային ծրագրերի վերհանման, մշակման, գնահատման և առաջնահերթությունների որոշման կարգով։

 



	20.	161-րդ կետի 1-ին ենթակետի բ) պարբերությամբ սահմանված է մասնավոր նախաձեռնողի ձեռնարկատիրական գործունեության փորձի պայմաններից մեկը, որը նախատեսված չէ Օրենքով, բացի այդ, սահմանված՝ արժեքի պահանջը որևէ առնչություն չունի Օրենքով նախատեսված պայմանի՝ փորձի, հետ և հետևաբար չի կարող բխել Օրենքի պահանջներից։
	Չի ընդունվել։
Ընկերության զուտ ակտիվների գումարը հանդիսանում է ձեռնարկատիրական փորձի հավաստում և լրացնում է նույն կետի ա պարբերությամբ սահմանված պահանջը՝ հիմնավորելով, որ իրականացված ծրագրերը եղել են շահութաբեր։ Միաժամանակ հայտնում ենք, որ դրույթը խմբագրվել է՝ ներառելով նաև փակ ընկերությունների համար արժեքի որոշման հիմքերը։

	21.	Նախագծի հավելվածի 161-րդ կետի 2-րդ ենթակետում սահմանվում է «արտոնագրից բխող մտավոր սեփականության» արտահայություն, որը օրենքով և այլ իրավական ակտերով նախատեսված չէ։ Բացի այդ` տեխնիկական հիմնավորումը միշտ չէ որ հիմնված է այդ պահին արտոնագրված գյուտի կամ այլ արդյունքի վրա։ Մի շարք ոլորտներում, այդ թվում՝ էներգետիկայի ոլորտում օգտագործվող տեխնոլոգիաներն ունեն համընդհանուր կիրառություն հեղինակի կողմից տրամադրված օգտագործման իրավունքի հիման վրա: Վերոնշյալ պահանջով ՊՄԳ ծրագրի առաջարկ ներկայացնելու հնարավորություն տրամադրվում է բացառապես մտավոր սեփականության հեղինակին, իսկ խնդրո առարկա տեխնոլոգիաները օգտագործման իրավունքի հիման վրա հաջողությամբ կիրառող մյուս ընկերությունները, որոնք հետաքրքրություն են ցուցաբերում այս տարածաշրջանի նկատմամբ, զրկվում են ՊՄԳ ծրագրի առաջարկ ներկայացնելու հնարավորությունից:
	Չի ընդունվել։
Մասնավոր նախաձեռնությամբ առաջարկների ընդունմամբ հնարավոր է պետության համար փողի դիմաց արժեք ապահովել այն դեպքում, եթե ծրագիրը իր մեջ էական նորարարություն է պարունակում։ Այն դեպքերում, երբ տեխնոլոգիաներն ունեն համընդհանուր կիրառություն, ապա արդարացված չէ մրցակցային դաշտի վնասումը՝ մասնավոր նախաձեռնությամբ առաջարկի ընդունմամբ: 

	22.	Նախագծի հավելվածի 167-րդ կետով սահմանվում է պահանջը, ըստ որի մասնավոր նախաձեռնությամբ ՊՄԳ ծրագրի պատրաստման մասին որոշման կայացման դեպքում մասնավոր առաջարկում ներառվող նախնական տեխնիկատնտեսական հիմնավորումը կամ տեխնիկատնտեսական ուսումնասիրությունը պետք է հրապարակվի: Շատ դեպքերում մասնավոր առաջարկի նախնական տեխնիկատնտեսական հիմնավորումը կամ տեխնիկատնտեսական ուսումնասիրությունը մշակելու համար մասնավոր նախաձեռնողն օգտագործում է առևտրային գաղտնիք պարունակող մեթոդներ կամ միջոցներ, իսկ որոշ դեպքերում տեխնիկատնտեսական ուսումնասիրության մի շարք հատվածներ կարող են կազմել առևտրային գաղտնիք: Մասնավոր նախաձեռնողը չի կարող բացահայտել իր «նոու հաուն» և մասնագիտական դատողություններն իր մրցակիցներին, քանի որ դա կթուլացնի նրա մրցակցային դիրքն ինչպես Հայաստանում, այնպես էլ այլ երկրներում: Այդ պատճառով, առաջարկում ենք սահամանափակել սույն կետը՝ բացառելով առևտրային գաղտնիք համարվող տվյալների և հաշվարկների հրապարակումը
	Ընդունվել է։
Ընթացակարգից հանվել է համապատասխան կետը։ Միաժամանակ, առաջարկի առնչությամբ պետք է նկատի ունենալ Օրենքի 10-րդ հոդվածի 10-րդ մասը։

	    23.	Նախագծի հավելվածի 171-րդ կետի 2-րդ ենթակետի «ա» պարբերությունում անհասկանալի է, թե ինչու է մասնավոր նախաձեռնողի համար որպես բարձր վարկանիշի չափանիշ սահմանված՝ առաջարկը ներկայացնելու օրվա դրությամբ միջազգային հեղինակավոր կազմակերպությունների (Fitch, Moodys, Standard & Poor’s) կողմից շնորհված վարկունակության վարկանիշը, որը պետք է լինի առնվազն Հայաստանի Հանրապետությանը շնորհված սուվերեն վարկանիշի չափ: Մասնավոր կազմակերպությունների համար սուվերեն վարկանշի հավասար պահանջ ներկայացնելն անարդարացի է և խիստ սահմանափակում է առաջարկ ներկայացնող ընկերությունների հնարավոր շրջանակը: Առաջարկվում է սահմանել վարկանիշի գնահատման այլ չափանիշներ, որոնք անմիջականորեն կապ կունենան տվյալ ոլորտում մասնավոր նախաձեռնողի շուկայական դիրքի և փորձի հետ:
	Չի ընդունվել:
Տվյալ պայմանը կիրառելի է միայն գնային առաջարկը համապատասխանեցնելու առավելություն տրամադրելու դեպքում։ Տվյալ առավելությունը կարող է որոշակիորեն խոչընդոտել մրցակցային միջավայրի ապահովմանը։ Հետևաբար, տվյալ կարգավորումը միտված է առավելության տրամադրումը միայն բացառիկ դեպքերով սահմանափակելուն։ 

	    24.	Նախագծի հավելվածի 171-րդ կետի 2-րդ ենթակետի գ) պարբերությունում սահմանված է պահանջը, ըստ որի մասնավոր նախաձեռնողի՝ տվյալ ոլորտում բարձր վարկանիշը գնահատվում է Տնտեսական համագործակցության և զարգացման կազմակերպության կամ Եվրասիական տնտեսական միության անդամ առնվազն երկու այլ պետություններում նույն ոլորտում ՊՄԳ ծրագիր իրականացրած լինելու հանգամանքի հիման վրա: Հնարավոր է, որ մեծ փորձ ունեցող մասնավոր գործընկերը նույն ոլորտում ծրագրեր իրականացրած լինի Տնտեսական համագործակցության և զարգացման կազմակերպության կամ Եվրասիական տնտեսական միության անդամ մի շարք պետություններում, սակայն այդ ծրագրերն իրականացված չլինեն ՊՄԳ-ի շրջանակներում: Առաջարկվում է բարձր վարկանիշը գնահատել ըստ տվյալ ոլորտում ունեցած փորձի, և ոչ թե ըստ ՊՄԳ ծրագրի իրականացման փորձի:
	Չի ընդունվել։
Տվյալ պայմանը կիրառելի է միայն գնային առաջարկը համապատասխանեցնելու առավելություն տրամադրելու դեպքում։ Տվյալ առավելությունը կարող է որոշակիորեն խոչընդոտել մրցակցային միջավայրի ապահովմանը։ Հետևաբար, տվյալ կարգավորումը միտված է առավելության տրամադրումը միայն բացառիկ դեպքերով սահմանափակելուն։

	    25.	Նախագծի հավելվածի 172-րդ կետով նախատեսված մասնավոր նախաձեռնությամբ ՊՄԳ ծրագրեի իրականացման ոլորտները հավելյալ պարզաբանման և քննարկման կարիք ունեն, հաշվի առնելով ՊՄԳ այլ ոլորտների ոչ նվազ կարևորությունը ՀՀ տնեսության զարգացման համար։ Մասնավորապես, մասնավոր նախաձեռնությամբ ՊՄԳ ծրագրերի ցանկից չպետք է բացառել էներգետիկ ոլորտը, մասնավորապես՝ վերականգնվող էներգետիկան: Այս առումով հատկանշական է, որ ՀՀ կառավարության 2021 թվականի հունվարի 14-ի N 48-Լ որոշմամբ հաստատված Հայաստանի Հանրապետության էներգետիկայի բնագավառի զարգացման ռազմավարական ծրագրի համաձայն՝ «Հայաստանի Հանրապետության կառավարությունը նպատակ ունի մինչև 2030 թվականը արևային էներգիայի արտադրության մասնաբաժինը ընդհանուրի մեջ հասցնել առնվազն 15%-ի կամ 1.8 մլրդ կՎտժ-ի։ Այդ նպատակով կկառուցվեն շուրջ 1000 ՄՎտ հզորությամբ արևային կայաններ, ներառյալ ինքնավարները»:  
	Չի ընդունվել։
ՊՄԳ ձևաչափով լիարժեք ընթացակարգով ծրագրերի իրականացումը որևէ կերպ չի սահմանափակվում, սակայն մասնավոր նախաձեռնությամբ ծրագրերը որպես բացառություն կարող են թույլատրվել՝ եթե հանրությունը շահելու է այդ առաջարկի՝ նորարական գաղափարի վրա հիմնվելու արդյունքում։
Էներգետիկայի ոլորտը և մասնավորապես արևային էներգետիկայի ոլորտը, աշխարհում հանդիսանալով չափազանց մրցակցային, որպես կանոն, չի պարունակում այնպիսի նորարարական լուծումներ, որոնց չի կարող տիրապետել իրավասու մարմինը։ Հետևաբար, համապատասխան ոլորտում մասնավոր նախաձեռնությամբ ՊՄԳ ծրագրերի իրականացումը համարում ենք ոչ նպատակահարմար։


	17. Ֆինանսատնտեսական նախարարական կոմիտեի նիստ

	Կոմիտեի նիստի ընթացքում բարձրաձայնված դիտարկումներ
	Կոմիտեի նիստի քննարկման արդյունքում բարձրաձայնված դիտարկումները լրացուցիչ քննարկվել են ՀՀ արդարադատության նախարարության, ՀՀ տարածքային կառավարման և ենթակառուցվածքների նախարարության ջրային կոմիտեի ու «Հայաստանի պետական հետաքրքրությունների ֆոնդ» ՓԲԸ-ի ներկայացուցիչների հետ, կատարվել են անհրաժեշտ խմբագրական աշխատանքները և տրվել համապատասխան պարզաբանումներ։



